
 «ҚАЗАҚТЕЛЕКОМ» АҚ РАДИОРЕЛЕЛІК БАЙЛАНЫС ЖЕЛІРЛЕРІНДЕ ЕҢБЕКТІ ҚОРҒАУ ЕРЕЖЕЛЕРІ 
1 Қолдану саласы
1.1 Осы Радиорелелік байланыс желілерінде еңбекті қорғау ережелері (бұдан әрі – Ережелер) радиорелелік желілердің (бұдан әрі – РРЖ) өндірістік жабдығын пайдалану, желіде өндірістік үдерістерді және кейбір жұмыс түрлерін жобалау, ұйымдастыру, атқару кезінде міндетті түрде орындалатын еңбекті қорғау бойынша талаптарды белгілейді және радиорелелік байланыс желілерін құрайтын қолданыстағы, қалпына келтіріліп жатқан және жаңадан құрылып жатқан редиорелелік станциялардың (бұдан әрі – РРС) жабдығы мен персоналына таралады.
1.2 Осы Ережелерде қарастырылмаған арнайы жұмыстарды бұл жұмыстарға қатысты қолданыстағы Еңбекті қорғау бойынша талаптарға сәйкес орындау қажет.
1.3 Радиорелелік байланыс желілері құрылымдық бөлімшелерінің басқарушылары осы Ережелер мен еңбекті қорғау бойынша қолданыстағы нормативтік-құқықтық актілердің негізінде, өндірістік үдерістердің нақты жағдайлары мен ерекшеліктерін ескере отырып, жұмыстың нақты түрлері бойынша қызметкерлерге еңбекті қорғау бойынша нұсқаулықтарды әзірлейді. Бұл нұсқаулықтар осы Ережелерге қайшы келмеуі тиіс. 
2 Нормативтік құжаттар
Жұмысқа осы ҰС-дан басқа мынадай нормативтік құжаттар қажет болады:
1) Қазақстан Республикасының Еңбек кодексі;
2) «Қазақтелеком» АҚ Ұжымдық шарты;
3) «Азаматтық қорғау туралы» Қазақстан Республикасының заңы;
4) МЕМСТ IЕС 60745–1–2011 «Электр қол машиналары. Қауіпсіздік және сынақ әдістері. 1-бөлім. Жалпы талаптар» мемлекетаралық стандарты;
5) МЕМСТ 12.4.011–89 (ЭӨЖК СТ 1086–88) Еңбек қауіпсіздігі стандарттар жүйесі. Жұмыс істеушілердің қорғаныс құралдары. Жалпы талаптар мен жіктелімі;
6) МЕМСТ Р ҚР СТ 12.4.026–2002 Сигналдық түстер, қауіпсіздік белгілері және сигналдық таңба. Жалпы техникалық шарттар мен қолдану тәртібі;
7) СНжЕ II.4–79 «Табиғи, жасанды және аралас жарықты есептеу мен жобалау бойынша оқу құралы»;
8) ҚР СНжЕ 1.03–05–2001 «Құрылыс саласындағы еңбекті қорғау және қауіпсіздік техникасы»;
9) «Казахтелеком» АҚ СТ 80429-1/008-2018 «Қазақтелеком» АҚ еңбек қауіпсіздігі мен еңбекті қорғау бойынша жұмысты ұйымдастыру ережелері;
10) Құрал-саймандармен жұмыс істегендегі қауіпсіздік ережелері;
11) Тұтынушы электр қондырғыларын пайдаланған кездегі қауіпсіздік техникасы ережелері;
12) Тұтынушы электр қондырғыларын техникалық пайдалану ережелері;
13) Өрт қауіпсіздігі ережелері;
14) «Қазақтелеком» АҚ қызметкерлерін еңбек қауіпсіздігі мен еңбекті қорғау мәселелері бойынша оқыту, нұсқау беру және білімін тексеру ережелері мен мерзімдері, АҚ СТ 80429–1/009–2018 «Қазақтелеком» АҚ қызметкерлерін еңбек қауіпсіздігі мен еңбекті қорғау мәселелері бойынша оқыту, нұсқау беру және білімін тексеру ережелері;
15) ҚР жұмыстар мен кәсіптердің бірыңғай тарифтік-біліктілік анықтамалығы;
16) Қысыммен жұмыс істейтін жабдықты пайдалану кезінде өнеркәсіптік қауіпсіздікті қамтамасыз ету ережелері;
17) Міндетті медициналық тексерістердің жүргізілуін қажет ететін зиянды өндірістік факторлар, кәсіптер тізімі;
18) Технологиялық телекоммуникациялық жабдықты орнатқан кезде «Қазақтелеком» АҚ үймереттері мен ғимараттарына қойылатын талаптар.
3 Терминдер және анықтамалар 
Осы Ережелерде келесі терминдер мен тиісті анықтамалар қолданылады:
3.1 Еңбек қауіпсіздігі: Қызметкерлердің еңбек қызметі барысында зиянды және (немесе) қауіпті өндірістік факторлардың әсерін болдырмайтын шаралар кешенімен қамтамасыз етілетіндей қорғалуы;
3.2 Жерлендіргіш: Жермен немесе оның баламасымен жанасатын өткізгіш немесе металмен қосылған өткізгіштер жиынтығы.
3.3 Жерлендіруші құрылғы: Жерлендіруші өткізгіштер мен жерлендіргіштің құрылымдық түрде біріктірілген жиынтығы.
3.4 Жерлендіруші өткізгіш: Жерлендірілетін бөліктерді жерлендіргішпен қосатын өткізгіш.
3.5 Наряд: Электр қондырғыларда жұмыс істеу бойынша жазбаша тапсырма. Белгіленген нысандағы бланкіде ресімделеді және жұмыс құрамын, орнын, басталу мен аяқталу уақытын, жұмысты қауіпсіз атқару шарттарын, бригада құрамын, сондай-ақ жұмыстың қауіпсіздігі үшін жауап беретін тұлғаларды және т.б. мәселелерді анықтайды.
3.6 Еңбек қызметімен байланысты жазатайым оқиға: Қызметкердің еңбек (қызметтік) міндеттерін немесе жұмыс беруші тапсырмаларын орындаған кезде зиянды және (немесе) қауіпті өндірістік фактордың тигізген әсері нәтижесінде өндірістік жарақат алуы немесе денсаулығының күрт нашарлауы немесе улануы салдарынан еңбекке жарамдылығынан уақытша немесе біржолата айырылуы немесе қайтыс болуы.
3.7 Түпкі радиорелелік станция: Радиорелелік байланыс желісінің түпкі пункттарында орнатылатын және желімен жіберілетін хабарламаларды енгізу және бөліп алу үшін тағайындалған редиорелелік станция. [МЕМСТ 24375-80]
3.8 Еңбекті қорғау: Еңбек қызметі барысында қызметкерлердің өмірі мен денсаулығының қауіпсіздігін қамтамасыз ету жүйесі. Құқықтық, әлеуметтік-экономикалық, ұйымдастырушылық-техникалық, санитарлық-эпидемиологиялық, емдеу-алдын алу, оңалту және өзге шаралар мен құралдарды қамтиды.
3.9  Өндірістік санитария: Зиянды өндірістік факторлардың қызметкерлерге әсер етуіне жол бермейтін немесе оны барынша азайтатын санитарлық-гигиеналық, ұйымдастырушылық шаралар мен техникалық құралдар жүйесі.
3.10 Аралық радиорелелік станция: Радиорелелік байланыс желісімен берілетін радиосигналды қайта тарату үшін тағайындалған радиорелелік станция. [МЕМСТ 24375-80]
3.11 Радиорелелік байланыс желісі (Радиорелелік желі): Радиорелелік байланысты қамтамасыз етуге арналған техникалық құралдар мен тарату ортасының жиынтығы. [МЕМСТ 24375-80]
3.12 Радиорелелік станция: Радиорелелік байланыс үшін қолданылатын радиостанция. [МЕМСТ 24375-80]
3.13 Өкім: Электр қондырғыларда жұмыс жүргізу бойынша тапсырма. Өкім берген тұлғадан тікелей немесе байланыс құралының көмегімен ауызша түрде бұйрық алған тұлға немесе өкім берген тұлғаның өзі оперативті журналда ресімдейді. Өкімде өкім беруші, жұмыс жүргізу орны, жұмыс құрамы және орындау уақыты, қауіпсіздік шараларына қатысты жұмыс санаты, жұмыстың қауіпсіздігін қамтамасыз ететін ұйымдастырушылық және техникалық шаралар тізімі, жұмыс жүргізуші мен бригада мүшелерінің аты-жөні, олардың электр қауіпсіздігі бойынша біліктілік топтары көрсетілуі тиіс. Оперативті журналда өкім беру уақыты, жұмыстың басталу мен аяқталу уақыты көрсетіледі.
3.14 Ағымдағы пайдалану: Оперативті (оперативті-жөндеуші) персоналдың бір ауысым ішінде бекітілген телімде жұмыстарды орындауы.
3.15 Еңбекті қорғау жөніндегі техникалық инспектор: Еңбек қауіпсіздігі мен еңбекті қорғау бойынша ішкі бақылауды жүзеге асыратын қызметкерлердің өкілі.
3.16 Радиорелелік тораптық станция: Радиорелелік байланыс желісімен берілетін радиосигналдарды қайта тарату үшін, радиорелелік байланыс желісін тарамдау және жіберілетін хабарламаның бір бөлігін бөліп алу және жаңасын енгізу үшін тағайындалған радиорелелік станция. [МЕМСТ 24375-80]
3.17 Электр қондырғы: Электр энергиясын өндіру, түрлендіру, өзгерту, тарату, үлестіру және оны энергияның басқа түріне ауыстыру үшін тағайындалған машиналар, аппараттар, желілер мен көмекші жабдық жиынтығы (олар орнатылған құрылыстармен және үймереттермен бірге).
4 Белгілер мен қысқартулар
ДАИ – діңгек-антенна имараттары;
АҚ – акционерлік қоғам;
АААТ – авариялық-алдын алушы топ;
АААҚ – авариялық-алдын алу қызметі;
ДЭС – дизельдік электр станциялары;
КЖКП – күтім жасалмайтын күшейту пункті;
ТРС – түпкі радиорелелік станция;
ЭАТ – энергия ағынының тығыздығы;
АРС – аралық радиорелелік станция;
ТПЕ – техникалық пайдалану ережесі;
ҚР – Қазақстан Республикасы;
РРС – радиорелелік станция;
РРЦ – радиорелелік цех;
ТҚ – таратқыш құрылғы;
АЖЖ – аса жоғары жиіліктер;
ЖҚҚ – жеке қорғаныс құралдары;
ҰС – ұйым стандарты;
ЖЖТТ – жергілікті желінің техникалық торабы;
РТС – радиорелелік тораптық станция;
ЭМӨ – Электрмагниттік өріс.
5 Жалпы ережелер
5.1 Радиорелелік байланыс желілерінде еңбекті қорғау бойынша жұмыстың ұйымдастырылуы жауапты бөлімшенің қызметкерлері мен бастығына жүктеледі. Олар еңбекті қорғау бойынша қолданыстағы заңнаманың сақталуы, ережелердің, нормалардың, нұсқаулықтардың орындалуы үшін жауап береді. Радиорелелік байланыс желілерінде еңбекті қорғау бойынша ағымдағы жұмыс қолданыстағы заңнамаға сәйкес ұйымдастырылады.
5.2 Еңбекті қорғау жағдайы үшін жауапты тұлғалардың міндеттері қолданыстағы АҚ СТ 80429-1/008-2018 «Қазақтелеком» АҚ-да еңбек қауіпсіздігі мен еңбекті қорғау бойынша жұмысты ұйымдастыру туралы ережелер» ұйым стандартына сәйкес анықталу керек. 
5.3 Осы Ережелердің бұзылғанына/орындалмауына себепкер болған қызметкерлерге Қазақстан Республикасының қолданыстағы заңнамасына сәйкес тәртіптік жазалау шаралары қолданылады.
5.4 Осы Ережелердің бұзылғанын анықтаған немесе адамдарға қауіп төндіретін жабдық ақауын, сондай-ақ қорғаныс құралдарының ақауын немесе жеткіліксіз екенін байқаған әр қызметкер бұл жөнінде тікелей басқарушысына, ал ол жұмыс орнында болмаған жағдайда, жоғары тұрған басқарушыға хабарлауға міндетті. Анықталған ақау қоршаған адамдар мен жабдыққа анық қауіп төндіретін болса, онда бұл ақауды анықтаған қызметкер ақаулы жабдықты дереу өшіріп, бұл жөнінде тікелей бастығына хабарлауы тиіс. Ақау осы Ережелерді қатаң түрде сақтай отырып жойылу керек.
5.5 Басқарушының осы Ережелерге қайшы келетін және адамдарға анық қауіп төндіретін өкімдерін орындауға тыйым салынады. Мұндай өкімді алған қызметкер өкімді берген басқарушыға өкімінің осы Ережелерге қайшы келетінін ескертуге міндетті, және басқарушы бұл өкімін қайтармаса, бұл жөнінде жоғары тұрған басқарушыға хабарлауға міндетті.
5.6 Өндірісте орын алған жазатайым оқиғалар үшін жауапкершілікті еңбекті қорғау үшін жауап беретін, бірақ еңбек қауіпсіздігін қамтамасыз етпеген, сондай-ақ жазатайым оқиғаларды болдырмайтын ұйымдастырушылық-техникалық шараларды қамтамасыз етпеген адамдар да, сондай-ақ осы Ережелерді немесе еңбекті қорғау жөніндегі нұсқаулықтарды тікелей бұзған адамдар да көтереді.
5.7 Жазатайым оқиғалар орын алған жағдайда тікелей басқарушыға дереу хабарлау, дәрігерді шақыру және жарақат алған адамға дәрігерге дейінгі көмек көрсету қажет.
5.8 Өндірісте қызметкерлермен болған жазатайым оқиғалар қолданыстағы АҚ СТ 80429–1/031–2018 «Қазақтелеком» АҚ еңбек қызметімен байланысты және тергеп-тексерілуі тиіс жазатайым оқиғалар туралы хабарламаларды ресімдеу тәртібі» ҰС-ға сәйкес тергеп-тексерілуі, тіркелуі және есепке алынуы тиіс.
5.9 Радиорелелік байланыс желілерінің қызметкерлері қолданыстағы АҚ СТ 80429-1/016-2018 «Қазақтелеком» АҚ қызметкерлерін арнаулы жұмыс киімімен, арнайы аяқкиіммен және жеке қорғаныс құралдарымен қамтамасыз ету тәртіптемесі» ҰС-ға сәйкес арнаулы жұмыс киімімен, арнайы аяқкиіммен және басқа да жеке қорғаныс құралдарымен қамтамасыз етілуі тиіс.
6 Техникалық персоналға қойылатын талаптар
6.1 РРЖ жабдығына техникалық күтім жасау, монтаж және жөндеу жұмыстарына 18 жасқа толған, медициналық тексерістен өткен, қауіпсіз жұмыс әдістерін үйренген, еңбек қауіпсіздігі талаптары бойынша білімі тексерілген, кемінде III электр қауіпсіздік тобы бар және қолданыстағы Қызметкерлердің жұмыстары мен кәсіптерінің бірыңғай тарифтік-біліктілік анықтамалығына сәйкес тиісті біліктілігі бар тұлғалар жіберіледі.
ДАИ-дағы жұмыстарды 18 жасқа толған, арнайы мамандырылған ұйымда биікте орындалатын жұмыс әдістерін үйренген қызметкерлер атқарады. Оқу тәртібі мен үлгісін өнеркәсіптік қауіпсіздік саласындағы уәкілтті орган белгілейді. 
Биіктегі жұмыстар қауіптілігі жоғары жұмыс болып табылады және оны кемінде 2 адамнан құралатын бригада, рұқсат-нарядты ресімдеп (АҚ СТ 80429 – 1/022 – 2018 «Қазақтелеком» АҚ қауіптілігі жоғары жағдайларда рұқсат-нарядтар бойынша жұмыс жүргізу ережелерінің Ж-қосымшасы) және мақсатты нұсқамалықты өткізе отырып орындауы қажет.
6.2 Ережелерді оқып-үйрену және білімін тексеру тәртібі мен түрлері қолданыстағы АҚ СТ 80429-1/009-2018 «Қазақтелеком» АҚ қызметкерлеріне еңбек қауіпсіздігі мен еңбекті қорғау мәселелерін үйрету, нұсқаулық беру және білімін тексеру ережелеріне сәйкес болу керек.
6.3 Кәсіпорындардың құрылымдық бөлімшелерінің бүкіл эксплуатациялық және әкімшілік-техникалық персоналы электр тогының әсеріне түсіп қалған адамды құтқарудың және жазатайым оқиға кезінде жарақат алған адамға алғаш көмек көрсетудің практикалық әдіс-тәсілдерін оқып үйренуі тиіс.
6.4 Оқу бағдарламасы ережелер мен нұсқаулықтардың қажетті бөлімдерін көрсете отырып және қолданыстағы АҚ СТ 80429-1/009-2018 «Қазақтелеком» АҚ қызметкерлерін еңбек қауіпсіздігі мен еңбекті қорғау мәселелері бойынша оқыту, нұсқау беру және білімін тексеру ережелері» ҰС талаптарын ескере отырып әзірленеді және оны Пайдалану департаментімен (ЕҚжЕҚ жөніндегі бас менеджер) келісе отырып, радиорелелік байланыс желілері бойынша жауапты құрылымдық бөлімше басқарушысы бекітеді.
6.5 Оқу аяқталысымен біліктілік комиссиясы қадағалау мен бақылау органдары бекіткен тәртіпте еңбекті қорғау бойынша, сонымен қатар еңбек қауіпсіздігі жөніндегі ережелер, нормалар мен нұсқаулықтар бойынша қызметкерлердің білімін тексереді. Тексерістен сәтті өткен қызметкерге электр қауіпсіздігі бойынша тиісті топ беріледі. Электр қондырғыларға күтім жасаушы персоналдың электр қауіпсіздігі бойынша топтары осы Ережелердің Ж-қосымшасындағы Ж1-кестесіне сәйкес беріледі.
6.6 Қолданыстағы АҚ СТ 80429-1/009-2018 «Қазақтелеком» АҚ қызметкерлерін еңбек қауіпсіздігі мен еңбекті қорғау мәселелері бойынша оқыту, нұсқаулық беру және білімін тексеру ережелері» ҰС-ға сәйкес қызметкерлердің білімін тексерудің мынадай түрлері өткізілу керек:
1) бірінші – өзіндік жұмысқа жіберудің алдында;
2) мерзімді (қайталама) – осы Ережелердің 6.2-т. көрсетілген мерзімде;
3) жоспардан тыс – жаңа Ережелерді қолданысқа енгізгенде, мемлекеттік қадағалау органдарының талабымен, қызметкер ережелер мен нұсқаулықтарды бұзған кезде, жаңа жабдықты қолданысқа енгізген кезде, қызметкерді электр қондырғыларды пайдаланумен байланысты басқа жұмысқа ауыстырған кезде.
6.7 Өзіндік жұмысқа оқу мекемелерінен келген тәжірибеленушілерді жіберуге тыйым салынады, сондай-ақ 18 жасқа толмаған тәжірибеленушілерге жұмыс істеп жатқан электр қондырғыларда болуға рұқсат етілмейді.
6.8 Биік таулы және жетуге қиын станциялардағы жұмысқа 6.8-т. талаптарға сәйкес келетін және барлық станциялық жабдық түрлеріне күтім жасау кезіндегі еңбек қауіпсіздігі бойынша оқудан өткен және білімі тексерілген, сондай-ақ алғаш медициналық жәрдем беруді оқып үйренген қызметкерлер жіберіледі.
6.9 Биік таулы және жетуі қиын жерлерде орналасқан РРС-ларда ағымдағы жөндеу жұмыстарын жүргізу қажет болғанда РРС-ға электр қауіпсіздігі бойынша кемінде III тобы бар техникалық персонал күтім жасайды.
6.10 Іссапарға жіберілген тұлғалардың электр қауіпсіздік тобын және еңбекті қорғау бойынша білімі тексерілгенін растайтын белгіленген үлгідегі куәліктері болуы тиіс. ҚР қолданыстағы Тұтынушы электр қондырғыларын техникалық пайдалану ережелері, Электр қондырғыларын пайдалану кезіндегі қауіпсіздік техникасы ережелері, Өрт қауіпсіздігі ережелері, Электр қондырғыларын орнату ережелері, сондай-ақ осы Ережелер бойынша қызметкерлердің білімін тексеру шаралары тұрақты жұмыс орны бойынша жүргізілу керек.
6.11 Іссапарға жіберілгендер іссапар жеріне келген кезде жұмыс істейтін РРС жабдығының ерекшеліктерін ескере отырып еңбек қауіпсіздігі бойынша нұсқамалықтан өтеді. Наряд беруші тұлғалар, жауапты басқарушылар, бақылаушылар және жұмыс жүргізушілер РРС жабдығының сызбанұсқалары бойынша нұсқамалықтан өтеді.
6.12 Ережелерді оқыту және білімін тексеру шараларының тәртібі мен түрлері «Қазақтелеком» АҚ-ның еңбек қауіпсіздігі мен еңбекті қорғау бойынша қолданыстағы нормативтік-техникалық құжаттардың (ұйым стандарттарының) талаптарына сәйкес келу керек.
7 Өндірістік үймереттердің жіктелуі және оларға қойылатын талаптар
7.1 Өндірістік үймереттер
7.1.1 Адамдардың электр тогымен жарақаттану қаупіне қарай:
1) қауіптілігі жоғары үймереттер. Жоғары қауіптілік туғызатын төмендегі шарттардың бірінің болуымен сипатталады:
· дымқостық (салыстырмалы ылғалдылық ұзақ уақыт бойы 75%-дан асады) немесе ток өткізкіш шаң;
· ток өткізгіш еден (металл, жер, темірбетон, кірпіштен жасалған және т.б.);
· жоғары температура (үнемі немесе мезгілімен (1 тәуліктен аса) +35°С асады);
· адамның бір жақтан жерге қосылған ғимараттардың металл құрылымдарымен, технологиялық аппараттармен, механизмдермен және т.б., және екінші жақтан электржабдықтың металл тұрқыларымен бір уақытта жанасу мүмкіндігі;
2) аса қауіпті үймереттер, айрықша қауіптілік туғызатын жағдайлардың бірі болады:
· асқан дымқостық (салыстырмалы ауа ылғалдылығы 100%-ға жақын – үймереттің төбесін, қабырғаларын, еденін және ішіндегі заттарын ылғал басқан); 
· химиялық белсенді немесе органикалық орта (үнемі немесе ұзақ уақыт бойы агрессивті булар, газдар, сұйықтықтар бар, жабдықтың оқшауын және токөткізгіш бөліктерін бұзатын түзілімдер немесе зең басады);
· екі немесе одан аса жоғары қауіптілік жағдайларының бір уақытта орын алуы;
3) жоғары немесе айрықша қауіптілік туғыздатын жағдайлары жоқ үймереттер;
4) аса қауіпті үймереттермен теңелетін сыртқы электр қондырғыларын орналастыру аумағы. 
7.1.2 РРС-дағы өндірістік үдерістерге мынадай қауіпті және зиянды өндірістік факторлар тән:
1) электр тізбегіндегі кернеудің қауіпті деңгейге жетіп, адам денесі арқылы тұйықталуы.
2) жұмыс орнында жоғары шу деңгейі;
3) жұмыс аймағындағы жоғары ауа температурасы;
7.1.3 Құрылымдық бөлімше басқарушысы үймереттерді электр қауіпсіздігі бойыша жіктеп, оны Филиалдың Техникалық директорынан бекітуге міндетті. Үймеретке кірер жерде бұл үймереттің электр тогымен жарақаттану бойынша қауіптілік санаты және еңбекті қорғау жағдайы үшін жауапты тұлғаның аты-жөні көрсетілген тақтайша ілінеді.
РРС-ның аппаратхана мен дизель бөлмесі есіктері әрдайым жабулы және үстінде «Бөгде адамдарға кіруге тыйым салынады» деген ескертпе жазбасы болуы тиіс.
7.1.4 Санитарлық-гигиеналық үймереттермен қамсыздандыру қолданыстағы АҚ СТ 80429-1/019-2018 «Қазақтелеком» АҚ филиалдары қызметкерлерін санитарлық-гигиеналық үймереттермен қамтамасыз ету» ұйым стандартына сәйкес жүзеге асырылады.
7.2 Өндірістік үймереттерге қойылатын талаптар.
7.2.1 РРС өндірістік үймереттері қолданыстағы құрылыс нормалары мен ережелерінің, технологиялық жобалаудың идаралық нормаларының, Электр қондырғыларды орнату ережелерінің, Тұтынушы электр қондырғыларын техникалық пайдалану ережелерінің, Электр қондырғыларды пайдаланған кездегі қауіпсіздік техникасы ережелерінің, «Азаматтық қорғаныс туралы» ҚР Заңының талаптарына сәйкес келуі тиіс.
7.2.2 Жабдық «Технологиялық телекоммуникациялық жабдықты орналастырған кезде «Қазақтелеком» АҚ үймереттері мен ғимараттарына қойылатын талаптар» қолданыстағы ұйым стандартына сәйкес нормалар мен талаптарды сақтай отырып орнатылуы және жайғастырылуы тиіс.
7.2.3 Өндірістік үймереттердің жұмыс аймағындағы ауа температурасы, салыстырмалы ылғалдылығы және қозғалыс жылдамдығы осы Ережелердің Б-қосымшасында көрсетілген МЕМСТ 12.1.005-88 талаптарына сәйкес келуі тиіс.
7.2.4 Үймереттердің табиғи және жасанды жарығы СНжЕ II.4–79 Табиғи, жасанды және аралас жарықты есептеу мен жобалау және ВҚН 45.122–77 Байланыс кәсіпорындарының жасанды жарығын жабдықтау бойынша нұсқаулық талаптарына жауап беруі тиіс.
7.2.5 Табиғи және аралас жарықта табиғи жарықтылық коэффициентінің нормаландырылған мәндері және жасанды жарықта жұмыс беткейлеріндегі жарықтылық осы Ережелердің А-қосымшасында келтірілген.
7.2.6 Өндірістік үймереттер СНжЕ 2.04.05-91 талаптарына сәйкес жылыту, желдету және кондициялау жүйелерімен жабдықталуы тиіс.
7.2.7 Өндірістік үймереттердегі шу деңгейлері осы Ережелердің В-қосымшасында көрсетілген ұйғарынды шу нормаларының талаптарына жауап беруі тиіс.
7.2.8 Өндірістік үймереттердегі шу деңгейін азайту үшін бұл үймереттердің қабырғалары мен төбесін шуылжұтқы материалмен қаптау қажет.
7.2.9 Аккумулятор, қышқыл, электролит бөлмелері мен олардың тамбурларындағы кәбілдердерді кіргізетін үймереттерінің үстіндегі қабатаралық аражабындар газ өтпейтіндей болу керек.
Қабатаралық немесе шатырасты аражабындардағы телефон немесе басқа кәбілдер өтетін саңылаулар асбестпен нық жабылып, цемент ерітіндісімен, алебастрмен немесе басқа жанбайтын материалдармен бітелуі тиіс. Кәбілдермен жұмыс істеген кезде саңылаулар ашылса, жұмыс аяқталысымен оларды қайтадан бітеп жабу қажет.
7.2.10 Технологиялық жобалау нормаларының талаптарына сәйкес өрттің бір үймереттен екіншісіне таралуына жол бермеу үшін үймереттердің арасындағы құбырлардың немесе ойықтардың ішінде, сондай-ақ қабаттардың арасында кәбілдер мен сымдарды жүргізгеннен кейін қалған бос кеңістікті жеңіл алынатын жанбайтын материалдармен толтыруды қарастыру қажет.
7.2.11 Өндірістік үймереттер басқа үймереттерден жанбайтын қабырғаларымен немесе отқа төзімділік шегі 0,75 сағ. кем болмайтын аражабындармен бөлінуі тиіс.
7.2.12 Коммуникациялық шахталарда құрылыс нормаларына сәйкес байланыс, дабылдама және электр қуаты кәбілдерін (сымдарын) өрт сөндіргіш затты ажыратқыш құбырлармен және ауа өткізшіштермен бірге, сондай-ақ байланыс кәбілдерін (сымдарын) электр қуаты кәбілдерімен бірге тартуға болмайды.
7.2.13 Өндірістік үймереттерде персонал бір уақытта жабдықтың металл тұрқылары мен жылыту, суқұбыр және кәріз құбыржолдарына жанаса алатындай жағдай болса, соңғыларын ток өткізбейтін торлармен қоршап алған жөн.
7.2.14 Шамадан асқан инсоляцияға, яғни үймереттерге тікелей күн сәулесінің түсуіне жол бермеу үшін перде, жалюзи, күнқағарлар секілді күннен қорғаушы құрылғыларды қолданған жөн.
7.2.15 Үймереттерде диэлектрлі қорғаныс құралдары жеткілікті көлемде болу керек. Оларды сақтау үшін арнайы шкафтарды, сөрелерді, стеллаждарды және т.б. пайдаланған жөн.
7.2.16 Суырмалы блоктары мен ашылмалы есіктері бар жабдықтың, күш қалқандарының, шкафтардың, электр агрегаттардың және күш машиналарының жанында ені 0,7 м кем болмайтын және ұзындығы жабдық ұзындығымен бірдей диэлектр кілемдер төселуі тиіс.
7.2.17 1 кВ дейінгі қондырғылар орналасқан электр үймереттерде жергілікті шарттар бойынша қандай да өзге мақсаттар үшін (мысалы, механикалық әсерден қорғану үшін) мұндай қорғаныс шаралары қажетті болып саналмаса, оқшауланбаған және жанасудан қорғаныс қабы жоқ оқшауланған ток өткізгіш бөлшектерді қолдануға рұқсат беріледі. Бұл арада жанасуға болатын бөліктері оларға күтім жасау жұмыстары оларға жанасу қауіптілігімен ілеспейтіндей етіп орналасуы тиіс. 
Қоршау қажет болса, қоршау құрылғылары оларды кілт немесе саймандардың көмегімен ғана аша алатындай немесе шеше алатындай етіп орындалуы тиіс. Тұтас, торлы немесе тесік коршау құрылғыларын пайдалануға болады.
Барлық қоршаушы және жабушы құрылғылардың жергілікті жағдайларға сай механикалық беріктілігі болу керек.
7.2.18 Қауіптілігі жоғары және аса қауіпті өндірістік үймереттерде электр аспаптары мен электр қол шамдарын қосуға арналған атаулы кернеуі 42 В дейінгі дербес электр желісі жүргізілуі мүмкін.
Кернеуі 42 В дейінгі резеткілер ашалық қосылыс жағындағы құрылымы оларға арналған ашаларды 200 В кернеулі резеткілерге жалғану мүмкіндігін бермеуі тиіс. 200 В кернеулі резеткілердің үшінші жерлендіруші түйіспесі болу керек.
7.2.19 Қауіптілігі жоғары және аса қауіпті үймереттерде еден мен қабырғаларды қаптауға арналған материалдар зиянды заттар бөлмеуі және статикалық электрді жинамауы тиіс.
7.2.20 Химиялық белсенді ортасы бар қауіптілігі жоғары және аса қауіпті өндірістік үймереттердегі жабдық осындай ортаның әсерінен қорғалуын қамтамасыз ететін жабынмен жабылуы тиіс. Жабдықты жемірілуден қорғау тәсілдерін қоршаған орта қасиеттерін ескере отырып таңдау қажет. 
7.2.21 Аса қауіпті үймереттерде химиялық белсенді орта болса, бөлменің қабырғалары мен төбелері химиялық төзімді бояумен (қышқылға, сілтіге төзімді) боялуы тиіс.
7.2.22 Өндірістік үймереттерде алғашқы (дәрігерге дейінгі) жәрдем дәрі қобдишасы көзге көрінетін жерде тұру керек. Дәрі қобдишасына оның ішіндегі дәрі-дәрмек пен саймандардың тізімі, және оларды қолдану жөнінде нұсқаулықтар салыну керек.
7.2.23 РРС қызмет бөлмелерінің кілттері персоналда сақталып, журналда белгі қоя отырып берілу керек.
Кілт осы станцияға күтім жасайтын РРС персоналында сақталады. Автоматтандырылған РРС кілттері авариялық-алдын алу қызметінде (АААҚ) сақталады және АААТ-ға РРС-ке шықан кезде беріледі.
7.2.24 РРС бөлмелелерін осы РРС үшін жауап беретін құрылымдық бөлімшенің қызметкерлері тазалайды.
8 Қорғаныстық жерлендіру
8.1 Қорғаныстық жерлендіру немесе нөлдендіру адамды ток айыратын қабының бүліну салдарынан металл ток өткізбеуші бөліктерге қолы тиіп кеткен кезде электр тогымен жарақаттанудан қорғанысын қамтамасыз ету тиіс.
8.2 Қорғаныстық жерлендіруді электрлі және технологиялық жабдықтың жермен (жерлендіруші құрылғымен) кернеу астында қалып қоюы мүмкін металл ток өткізбеуші бөліктерін әдейі электрлік жалғау арқылы орындаған жөн.
8.3 Жабдықты жерлендіру немесе нөлдендіруді мынадай шарттармен орындау керек:
1) бүкіл РРС жабдығында – 380 В және одан жоғары айнымалы ток кернеуімен және 440 В және одан жоғары тұрақты ток кернеуімен;
2) қауіптілігі жоғары, аса қауіпті үймереттерде және сыртқы қондырғыларда ғана – атаулы кернеуі 42 В жоғары, бірақ 380 В төмен айнымалы токпен және 100 В жоғары, бірақ 440 В төмен тұрақты токпен;
3) жарылыс қаупі бар аймақтарда – атаулы және тұрақты ток кернеуінің кез-келген мәнімен.
8.4 РРС өндірістік үймереттерінде адамдардың қауіпсіздігін қамтамасыз ету мақсатында жерлендіруші құрылғылар құру қажет. Оларға ғимараттар, имараттар, жабдық пен өлшеу аспаптарының металл құрылымдары жалғанады.
8.5 Аумақтық жағынан бір-біріне жақын орналасқан әр түрлі мақсаттарға арналған және кернеуі әр түрлі жабдықты жерлендіру үшін бір ортақ жерлендіруші құрылғыны қолданған жөн. Әр түрлі жабдықтың жерлендіруші құрылғыларын бір ортақ жерлендіруші құрылғыға біріктіру үшін қолда бар табиғи, әсіресе ұзын, жерлендіруші өткізгіштерді пайдаланған жөн.
Тағайындалу мақсаты және кернеулігі әр түрлі жабдықты жерлендіру үшін қолданылатын жерлендіруші құрылғы осы электр қондырғыларды жерлендіруге қойылатын барлық талаптарға (ток айыратын қабы бүлінген жағдайда адамды электр тогынан жарақат алудан қорғау) желілердің жұмыс режімдері шарттарына, электр жабдықты кернеудің артып кетуінен қорғау шарттарына жауап беру керек. 
8.6 Жерлендіру немесе нөлдендіру құрылғысын орнату арқылы қауіпсіздікті қамтамасыз ету мүмкін болмаса, немесе жерлендіру не нөлдендіру құрылғысы орындалу шарттары бойынша немесе экономикалық жағынан қиындық туғызса, негізгі немесе қосымша қорғаныс шаралары ретінде қорғаныстық ажыратуды қолданған жөн. Қорғаныстық ажырату әсер ету сенімділігі жағынан арнайы техникалық шарттарға жауап беретін құрылғылар (аппараттар) көмегімен орындалуы тиіс.
8.7 Қолданыстағы әр жерлендіруші құрылғының төлқұжаты болу керек. Төлқұжатта жерлендіру сызбасы, жерлендіру кедергісінің шамасы және басқа да қажетті техникалық деректер, сондай-ақ жерлендіруші құрылғының күйін тексеру нәтижелері, жасалған жөндеу жұмыстарының сипаты, жерлендіру құрылғысына енгізілген өзгертулер туралы деректер көрсетілуі тиіс.
Қорғаныстық жерлендіруші құрылғының кедергісін бақылау үшін екі стационарлық өлшеуіш жерлендіруші құрылғыны жабдықтауға немесе уақытша жерлендіруші құрылғыларды пайдалануға болады. Қорғаныстық және өлшеуіш жерлендіруші құрылғылар жұмыс күйінде жерлендіру қалқанында параллель қосылуы тиіс.
8.8 Трансформаторлық қосалқы күш станциясы мен РРС-ға қуат беретін меншікті электр станциясы трансформаторлары орамының бейтараптамасы қорғаныстық немесе жұмыс-қорғаныстық жерлендіруші құрылғыға жалғануы тиіс. Бұл ретте трансформаторлық станция осы кәсіпорынның аумағында орналасса, РРС мен трансформаторлық қосалқы станцияға арналған жерлендіруші құрылғы ортақ болуы мүмкін.
Топырақтың үлестік кедергісі 100 Ом дейін болғанда генераторлар мен трансформаторлар орамының бейтараптамалары қосылып тұрған жерлендіруші құрылғының кедергісі мына шамалардан (Ом) артық болмау керек:
1) 2 – 660/380 В кернеулі қондырғылар;
2) 4 – 380/220 В кернеулі қондырғылар;
3) 8 – 220/127 В кернеулі қондырғылар.
Бұл кедергі табиғи жерлендіргіштердің (кәсіпорын ғимаратының сырт жағында орналасқан жанғыш және жарылыс қаупі бар қоспа құбыржолдарынан, кәріз жүйесінен, орталық жылыту және тұрмыстық су құбырларынан басқа, жер астымен жүргізілген металл құбырлар, металл құрылымдар, ғимараттардың арматурасы және т.б.) қолданылуын ескере отырып қамтамасыз етілуі тиіс.
Топырақтың үлестік кедерісі ρ 100 Ом жоғары болғанда, жерлендіруші құрылғының кедергісін ρ/100 есе (бірақ 10 еседен артық емес) арттыруға болады.
8.9 Жабық үймереттердегі және сыртқы қондырғылардағы жерлендіру немесе нөлдендіру магистральдары мен олардың тарамдары тексеріс жүргізуге ашық болуы тиіс.
Тексеріс жүргізу мүмкіндігі жөніндегі талап кәбілдің нөлдік тарамдары мен қабықшаларына, темірбетон құрылымдардың арматурасына, сондай-ақ құбырлар мен қораптардың және құрылыс құрылымдарының ішінде тікелей жүргізілген (құйып бекітілген) жерлендіруші және нөлдік қорғаныс өткізгіштерге таралмайды.
Магистралдардан 1 кВ дейінгі кернеулі электр қабылдағыштарға дейінгі тарамдарды жасырын түрде, қабырғаның ішінде, таза еденнің астында және т.б. агрессивті орталардың әсерінен қорғай отырып жүргізуге болады. Мұндай тарамдардың қосылыстары болмау керек.
Сыртқы қондырғыларда жерлендіруші және нөлдік қорғаушы өткізгіштерді жердің, еденнің астымен немесе алаңқайлардың, іргетастардың, технологиялық қондырғылардың және т.б. шетімен жүргізуге болады.
Жерлендіргіш немесе нөлдік қорғаушы өткізгіштер ретінде жердің астымен жүргізу үшін оқшауланбаған алюминий өткізгіштерді пайдалануға рұқсат етілмейді.
8.10 Жерлендіргіш және нөлдік қорғаушы өткізгіштерді жерлендіргіш құрылымдарға дәнекерлеу арқылы, ал аппараттардың, машиналардың және әуе электр тарату желілерінің тұрқыларына – дәнекерлеу немесе берік бұрандалы қосылыс арқылы жалғануы тиіс.
Жабдықтың жерлендірілуі немесе нөлдендірілуі тиіс әр бөлігі бөлек өткізгіш көмегімен жерлендіру немесе нөлдендіру желісіне жалғануы тиіс. Жерлендіргіш немесе нөлдік қорғаушы өткізгішке жабдықтың жерлендірілетін немесе нөлдендірілетін бөліктерін рет-ретімен қосуға тыйым салынады.
8.11 Жерлендіруші және нөлдік қорғаушы өткізгіштердің жемірілуден сақтайтын жабыны болу керек.
Ашық түрде тартылған болат жерлендіргіш өткізгіштердің бояуы қара түсті болу керек.
8.12 Қабырғалар немесе аражабындар арқылы жерлендіруші және нөлдік қорғаушы өткізгіштерді жүргізген кезде әдетте қабырғаларды немесе аражабындарды  бітеп тастайды. Бұл жерлерде өткізгіштердің қосылыстары және тарамдары болмау керек.
8.13 Жерлендіргіш өткізгіштерді ғимаратқа кіргізетін жерлерде тану белгілері қарастырылуы тиіс. (1-суретті қараңыз).

1-сурет – Жерлендіргіштің тану белгісі
9 Өндірістік жабдықты орналастыруға және жұмыс орындарын ұйымдастыруға қойылатын талаптар
9.1 Жабдық пен аппаратураны 2-кестедегі нормаларды сақтай отырып жайғастырады.
2-кесте
	р/б №
	Өткел
	Өлшемдері, м

	
	
	РТС, ТРС
	АРС

	1
	Аппаратура қатарларына біржақтан күтім жасаған кезде
	1,0 – 1,2
	1,0

	2
	Аппаратура қатарларына екіжақтан күтім жасаған кезде
	1,2 – 1,4
	1,0

	3
	Жабдық пен қабырға арасында, бағана қатарларының шетжақтары мен қабырғаның арасында (жабдық есігі немесе суырмалы бөліктері қабырға жақтан ашылса немесе жабдық бағандары артқы жақтан тұруды қажет етсе)
	Есіктің ені мен суырмалы бөліктің өлшемдері плюс 0,5, бірақ кемінде 1
	


Ескертпе – Кестедегі деректер АРС контейнерлерін әзірлеу үшін қолданылмайды (ондағы өткелдердің өлшемдері еңбекті қорғау ережелерінің орындалуын және аппаратураның жөндеуге жарамдылығын ескере отырып, оған күтім жасау мүмкіндігін қамтамасыз ететіндей минималдық шамада болуы тиіс).
9.2 Дизельдік бөлмеде жабдықты 3-кестедегі нормаларды сақтай отырып жайғастырады.
3-кесте
	р/б №
	Өткел
	Өлшемдері, м

	1
	Дизель-генератордың басқарылатын жағы мен көршілес дизель-генератордың немесе қабырғаның арасында
	1,0

	2
	Дизель-генератордың басқарылатын жаққа қарама-қарсы жағы мен қабырғаның арасында
	0,6

	3
	Дизель-генератордың радиатор жағындағы шеті мен қабырғаның арасында
	0,6

	4
	Дизель-генератордың генератор жағындағы шеті мен қабырғаның арасында
	0,4


Ескертпе – Кестедегі деректер контейнердегі ДЭС әзірлеу үшін қолданылмайды. ДЭС контейнерлеріндегі өткелдердің минималдық өлшемдері еңбекті қорғау ережелерінің сақталуын және алдын алу жұмыстарының қысқартылған көлеміне қарай жабдыққа күтім жасау мүмкіндігін қамтамасыз етуі тиіс.
10 РРС-ға күтім жасаудағы талаптар
10.1 РРС жабдығына күтім жасау жұмыстарын қауіпсіз жұмыс жүргізу әдістерін үйренген, лауазымдық және эксплуатациялық нұсқаулықтармен танысқан, РРС жабдығының ерекшеліктерін білетін және осы Ережелердің талаптарына сәйкес еңбек қауіпсіздігі мен еңбекті қорғау бойынша оқудан өткен және білімі тексерілген қызметкерлер атқарады.
10.2 РРС күтім жасаушы персоналға жабдыққа эксплуатациялық-техникалық күтім жасайтын қызметкерлер жатады. Әр қызметкердің артынан станция жабдығының белгілі бір бөлігі бекітіледі. Қызметкер РРС жабдығының жұмысы және техникалық күйі үшін ТШ және ТПЕ талаптарына сәйкес жауап береді.
РРС-ға күтім жасаушы персонал жабдықты жөндеу және ақаулардың алдын алу жұмыстарын оқыған және дайындалған болуы тиіс.
Эксплуатациялық-техникалық күтім жасау жұмыстарын бір немесе бірнеше адам атқара алады. Күтім жасау түрі ТПЕ және тиісті құжаттарға сәйкес анықталады.
10.3 РРС-ға күтім жасау бойынша жұмыстардың барлығы қолданыстағы АҚ СТ 80429-1/022-2018 «Қазақтелеком» АҚ рұқсат-нарядтар бойынша жоғары қауіптілік жағдайларында жұмыс жүргізу ережелеріне» сәйкес нарядтар бойынша орындалады.
10.4 Төмендегі шарттармен РРС жабдығына жекедара күтім жасауға рұқсат етіледі:
1) ақаулы жабдықтың орнына қосуға болатын резервті жабдықтың болуы;
2) техникалық құралдар орналасқан бөлмелерде телефон байланысының және басқа шұғыл хабарламаларды жіберу мүмкіндігінің және өрт дабылдамасының болуы;
10.5 Жабдыққа жекедара күтім жасау жұмыстарына ұқсас жұмыс орнында кемінде 3 жыл тәжірибелік жұмыс өтілі бар инженерлік-техникалық қызметкерлер немесе электромонтерлер жіберіледі.
Жабдыққа жекедара күтім жасайтын тұлғалардың электр қауіпсіздігі бойынша кемінде IV тобы болуы тиіс.
10.6 Жекедара кезекшіге атқаруға рұқсат етілетін жұмыс тізімін құрылымдық бөлімше басқарушысы (бастығы) анықтайды.
Жабдыққа жекедара эксплуатациялық-техникалық күтім жасаған кезде эксплуатациялық операцияларды жабдық шкафтарының сырт жағынан ғана орындауға рұқсат етіледі.
10.7 РРС жабдығына күтім жасауға қатысы жоқ және нарядтар немесе өкімдер бойынша жұмыстарды орындамайтын тұлғалар станциялардың техникалық үймереттеріне цех бастығының немесе діңгек-антеннашы қызметкердің жанында және оның қадағалауымен ғана жіберіледі. Қадағалаушы қызметкер техникалық үймереттерге жіберілген тұлғалардың қасында үнемі жүріп, олардың қауіпсіздігін қадағалап тұруға міндетті. Үймеретке кірер кезде қадағалаушы қызметкер жабдыққа жақындауға тыйым салынғандығы жөнінде алдын ала ескертіп қоюы тиіс. Тікелей басшылық жұмыс орнында болмаса, жауапты қызметкер станцияның техникалық үймереттеріне тиісті құжаттары бар инспекторлық персоналды және іссапармен келген персоналды жіберуге құқылы.
10.8 Жабдықты электр қауіпсіздігі бойынша IV (1000 В дейінгі кернеу) тобы бар, жабдық үшін жауапты қызметкер тексеруі мүмкін.
10.9 Тексеріс барысында осы Ережелерге сәйкес бір тұлғаның жоюына рұқсат етілмейтін ақау табылған жағдайда, ақауды тапқан тұлға бұл жөнінде тікелей басқарушысын дереу хабардар етіп, анықталған техникалық ақаулар журналында тиісті жазба қалдыруға міндетті.
10.10 Сақтандырғыштарды орнату және шешу жұмыстары кернеуді түсіре отырып орындалады. Сызбанұсқасында коммутациялық аппараттар жоқ кернеулі, бірақ жүктелмеген күйіндегі сақтандырғыштарды шешуге және жабдық телімдерінде орнатуға рұқсат етіледі.
Кернеуі 1000 В дейінгі электр қондырғыларда кернеулі және жүктелген күйіндегі кернеу трансформаторларының сақтандырғыштарын және жабық типті сақтандырғыштарды шешуге және орнатуға рұқсат етіледі.
10.11 Кернеулі (1000 В дейінгі және одан жоғары) сақтандырғыштарды шешкен және орнатқан кезде оқшаулағыш атауыз немесе диэлектр қолғап секілді ЖҚҚ, ал ашық балқымалы ендірмелері болса – қорғаушы көзілдірікті де (масканы) қолдану қажет.
10.12 Қызметкерлер қалыпты пайдалану жағдайында да, авариялық жағдайда да кернеу өшкеннен соң жабдыққа ескертусіз беріле алатынын ескеруі тиіс.
10.13 Жабдықтағы жұмыстар қауіпсіздік шараларына қарай мынадай түрлерге бөлінеді:
1) кернеуді түсіріп орындалатын;
2) ток өткізгіш бөліктерде немесе олардың жанында кернеуді түсірмей орындалатын; 
3) кернеулі ток өткізгіш бөліктерден қашық кернеуді түсірмей орындалатын.
1000 В дейінгі және одан жоғары кернеулі жабдықта біруақытта жұмыс жүргізген кезде жұмыс санаттары 1000 В жоғары кернеулі жабдыққа қатысты анықталады.
10.14 Кернеуді түсіріп орындалатын жұмыстарға ток өткізгіш бөліктерінен кернеу түсірілген жабдықта (немесе оның бір бөлігінде) атқарылатын жұмыстар жатады.
Кернеуді түсіріп орындалатын жұмыстар: аппаратураны ағымдағы және күрделі жөндеу, тұрақтандырғыштарды тазалау, күш қалқандарының түйіспелерін тазалау және монтажын тексеру, төменвольтты кәбілдердің кәбілдік арналарын тазалау және т.с.с жұмыстар.
10.15 Ток өткізгіш бөліктерде және олардың жанында кернеуді түсірмей орындалатын жұмыстарға осы бөліктерде тікелей жүргізілетін жұмыстар жатқызылады.
4-кесте
	Жабдық кернеуі
	Ток өткізгіш бөліктерге дейінгі қашықтық, м

	
	Адамдар мен олар қолданатын құрал-саймандардан, уақытша қоршаулардан бастап
	Жұмыс және тасымалды күйіндегі механизмдер мен жүк көтергіш машиналардан бастап, жүкті қармайтын саймандар мен жүктерден бастап

	1000 В дейін
3-35 кВ
	ТҚ-да жанасусыз нормаланбайды
0,6
	1,0
1,0


Ток өткізгіш бөліктерде және олардың жанында кернеуді түсірмей орындалатын жұмыстарды кемінде 2 адам атқаруы тиіс. Жұмыс жүргізушінің кемінде IV, қалғандарының кемінде III электр қауіпсіздік тобы болу керек.
10.16 1000 В дейінгі кернеулі жабдықта ток өткізгіш бөліктерде және олардың жанында кернеуді түсірмей жұмыс істеген кезде:
1) жұмыс орнының жанында орналасқан және абайсызда тиіп кетуге болатын басқа кернеулі ток өткізгіш бөліктерді қоршау;
2) диэлектр галош киіп немесе оқшаулағыш тұғырыққа не диэлектр кілемге тұрып жұмыс істеу;
3) оқшаулағыш сапты құралдарды пайдалану (бұрағыштардың сонымен қатар өзегі де оқшаулануы керек). Мұндай құрал болмаған жағдайда, диэлектр қолғап пайдалану қажет.
10.17 Ток өткізгіш бөліктерде немесе олардың жанында кернеуді түсірмей орындалатын жұмыстарға, мәселен, электр күш жабдығын сырттан қарау және т.с.с жұмыстар жатқызылады.
10.18 Ток өткізгіш бөліктерде кернеуді түсірмей жұмыс орындаған кезде, оқшаулағыш қорғаныс құралдарының көмегімен:
1) оқшаулағыш қорғаныс құралдарын шектеу сақинасына дейін сабынан ұстау;
2) қорғаныс құралдарының оқшаулағыш бөліктерін екі фазалы ток өткізгіш бөліктердің арасында оқшаулама бетінің жабылуы немесе жерге тұйықталу қаупі тумайтындай етіп қою;
3) оқшаулағыш бөліктері құрғақ және таза, лак жабыны бұзылмаған қорғаныс құралдарын пайдалану керек.
Қорғаныс құралдары оқшаулағыш бөліктерінің лак жабыны бұзылғанын немесе басқа да ақауларды тапқан жағдайда, бұл құралдарды пайдалануды дереу тоқтату керек. Қызметкерлер Қорғаныс құралдарын ұстау және есебін жүргізу журналында (Г-қосымшасы) қорғаныс құралдарының есебін жүргізу керек. Қорғаныс құралдарының эксплуатациялық механикалық және электр сынақтарының нормалары мен мерзімдері осы Ережелердің Д-қосымшасындағы Д.1 және Д.2-кестелерге сәйкес жүргізіледі.
Электр қорғаныс құралдарын (оқшаулағыш қарнақтар мен атауыз, электр өлшеуіш атауыз, кернеу көрсеткіштері) пайдалана отырып жұмыс істеген кезде адамға ток өткізгіш бөліктерге осы құралдардың оқшаулағыш бөлігінің ұзындығына сәйкес келетін қашықтыққа жақындауына рұқсат етіледі. 
10.19 Электр қондырғыларда тік тұрған уақытта ток өткізгіш бөліктерге дейінгі аралық осы Ережелердегі 4-кестеде көрсетілгеннен кем болса, бүгіліп жұмыс істеуге тыйым салынады. Қоршалмаған ток өткізгіш бөліктердің жанында жұмыс жүргізген кезде бұл бөліктер артта немесе екі бүйір жақта қалатындай етіп тұруға тыйым салынады.
10.20 Кернеулі бөліктерінің барлығы бірдей абайсызда тиіп кету мүмкіндігін шектейтін қоршаулармен жабылмаған жабдықтың жанына ұзын заттарды (құбырлар, сатылар және т.б.) екі адам аса мұқияттылықпен және жұмыс жүргізушінің қадағалауымен әкеледі және жұмыс істейді.
10.21 Кернеулі ток өткізгіш бөліктерден алшақ жерде кернеуді түсірмей орындалатын жұмыс деп, жұмыс істейтін адамдардың және олар қолданатын жөндеу жарақтарымен және құрал-саймандармен ток өткізгіш бөліктерге осы Ережелердің 4-кестесінде көрсетілген қашықтықтан кенет жақындап кету ықтималын жоққа шығаратын, және мұндай қашықтықта жақындауға жол бермеу үшін техникалық немесе ұйымдастырушылық шаралардың қолдануын (мысалы, үздіксіз қадағалау) қажет етпейтін жұмыстар саналады.
10.22 Кернеулі ток өткізгіш бөліктерден алшақта кернеуді түсірмей орындалатын жұмыстар: жабдықты сырттан тексеру, стационарлық аспаптар бойынша қуат беруші желі кернеуінің бар-жоғын тексеру, арна сапасын бақылау, арналық өлшеулер, үймереттерді сырттан тексеру,тазалау және т.б. 
10.23 Филиал бұйрығымен бекітіледі:
1) кернеуді түсіріп орындалатын жұмыс тізімі;
2) ток өткізгіш бөліктерде немесе олардың жанында кернеуді түсірмей орындалатын;
3) кернеулі ток өткізгіш бөліктерден қашықта кернеуді түсірмей орындалатын.
10.24 РРС жабдығын профилактикалық тексеру, тазалау және жөндеу жұмыстары осы жабдықтың күш қалқанындағы кернеуді түсіргеннен кейін ғана орындалады. Кернеудің кездейсоқ қосылып қалуын болдырмау үшін айырғыларда, автоматтарда және т.б. оқшаулағыш бастырмалар қолдану керек. Өшірулі құрылғы сабында «Қоспа. Адамдар жұмыс істеп жатыр» (Е-қосымшасы) деген жазуы бар плакаттар іліну керек.
Кернеу беріліп тұрған аппаратураны жөндеуге және тазалауға тыйым салынады.
Ескертпе – Бұған 42 В дейінгі кернеуден қуат алатын РРС жабдығының бағандары кірмейді (бағана элементтеріндегі кернеу шамасы 42 В аспауы шартымен). 
10.25 Аппаратура блок арқылы құрылса, блоктарды шығару, оларды ұзартқыш құбыршектерге жалғау және блоктарға көшірмелі өлшеу құралдарын қосу секілді жұмыстарды, 42 В аспайтын кернеумен қуат алатын блоктардан басқа, қуат кернеуін өшіріп барып қана орындауға рұқсат етіледі. Ұзартқыш құбыршектердің ағытпалары істікшелі және ұялы болуы, және оларды жалғағаннан кейін ашық ток өткізгіш бөліктерге тиіп кету мүмкіндігі болмайтындай етіп орындалуы тиіс.
10.26 Аппаратураның жұмыс режімін өлшеген кезде немесе құралдардың көрсетуін жазып алған кезде персоналдың кернеулі бөліктерге тиіп кету мүмкіндігін болғызбау қажет. Өлшеу жұмыстарында қолданылатын құралдардың металл тұрқыларын жерлендіру қажет.
10.27 Аппаратураны баптаған және өлшеген кезде өлшеу құралдарын өлшенетін аппаратураға баратын жолды бөгемей ыбырсытпай етіп орналастыру керек.
10.28 Өлшеу сызбанұсқаларын кернеуді өшіріп барып жинаған жөн.
10.29 Сатымен орындалатын жұмыстарды екі адам атқарады да, бірі астында тұру керек (13.10 Биікте жұмыс жасау бөлімін қараңыз).
Тегіс беткейге қойылатын сатының табаны резеңкемен қапталуы, ал жерге қойылатын баспалдақтың табанында үшкір металл ұштықтар болуы тиіс. Сатылар жоғарғы шетімен берік сүйенішке тіреліп тұру керек. Қажет болса, сатының жоғарғы шеттерінде арнайы ілгектер болу керек.
Мынадай әрекеттерге тыйым салынады:
· электр қондырғыларға күтім жасаған және жөндеген кезде металл сатыларды пайдалану;
· жәшіктер мен басқа бөгде заттардың үстіне тұрып жұмыс істеу;
· бір жима сатының немесе сатының үстіне екі адам тұрып жұмыс істеу;
· өзара байланған сатыларды қолдану.
11 Ток өткізгіш бөліктерде немесе олардың жанында кернеуді түсіріп немесе түсірмей орындалатын жұмыстардың қауіпсіздігін қамтамасыз ететін ұйымдастырушылық шаралар
1) Кернеуді түсіріп орындалатын жұмыстарға ток өткізгіш бөліктерінен кернеу түсірілген жабдықта (немесе оның бір бөлігінде) атқарылатын жұмыстар жатады.
2) Ток өткізгіш бөліктерде және олардың жанында кернеуді түсірмей орындалатын жұмыстарға осы бөліктерде тікелей жүргізілетін жұмыстар жатқызылады.
Ток өткізгіш бөліктерде және олардың жанында кернеуді түсірмей орындалатын жұмыстарды кемінде екі адам орындау керек. Олардың ішіндегі жұмыс жүргізушінің кемінде IV , ал қалғандарында - кемінде III электр қауіпсіздік тобы болу керек.
3) Кернеулі ток өткізгіш бөліктерден қашықта кернеуді түсірмей орындалатын жұмыс деп талап етілетін қашықтықта жұмыс істейтін адамдардың және олар қолданатын жөндеу жарақтарымен және құрал-саймандармен ток өткізгіш бөліктерге абайсызда тиіп кету ықтималына жол берілмейтін, және мұндай қашықтықта жақындаудың алдын алу үшін техникалық немесе ұйымдастырушылық шараларды қолдану (мысалы, үздіксіз қадағалау) қажет етілмейтін жұмыстар саналады.
Электр қондырғыларына нарядтар бойынша күтім жасау жұмыстарының барлығы қолданыстағы 80429-1/022-2018 АҚ СТ «Қазақтелеком» АҚ наряд-рұқсаттары бойынша жоғары қауіптілік жағдайларында жұмыс жүргізу ережелеріне» сәйкес орындалады.
11.1 Ток өткізгіш бөліктерде немесе олардың жанында кернеуді түсірмей орындалатын жұмыстардың қауіпсіздігін қамтамасыз ететін шаралар
11.1.1 Адамды жерден оқшаулаған кезде жұмыстар қажетті қауіпсіздік шаралары қарастырылған арнайы нұсқаулықтар мен технологиялық карталарға сәйкес атқарылуы тиіс.
11.1.2 Кернеуі 1000 В дейінгі электр қондырғыда ток өткізгіш бөліктерде және олардың жанында кернеуді түсірмей жұмыс істеген кезде:
1) жұмыс орнының жанында орналасқан және абайсызда тиіп кетуге болатын басқа кернеулі ток өткізгіш бөліктерді қоршау;
2) диэлектр галош киіп немесе оқшаулағыш тұғырыққа не диэлектр кілемге тұрып жұмыс істеу;
3) саптары оқшаулағыш құралдарды (бұрағыштардың сонымен қатар өзегі де оқшауланған болу керек) пайдалану. Мұндай құрал болмаған жағдайда, диэлектр қолғап пайдалану қажет.
11.1.3 Ток өткізгіш бөліктерде кернеуді түсірмей жұмыс орындаған кезде, оқшаулағыш қорғаныс құралдарының көмегімен:
1) қорғаныс құралдарының оқшаулағыш бөліктерін сабынан шектеу сақинасына дейін ұстау;
2) қорғаныс құралдарының оқшаулағыш бөліктерін екі фазалы ток өткізгіш бөліктердің арасында оқшаулама бетінің жабылуы немесе жерге тұйықталу қаупі тумайтындай етіп қою;
3) оқшаулағыш бөліктері құрғақ және таза, лак жабыны бұзылмаған қорғаныс құралдарын пайдалану керек.
11.1.4 Электр қорғаныс құралдарын (оқшаулағыш қарнақтар мен атауыз, электр өлшеуіш атауыз, кернеу көрсеткіштері) пайдалана отырып жұмыс істеген кезде адамға ток өткізгіш бөліктерге осы құралдардың оқшаулағыш бөлігінің ұзындығына сәйкес келетін қашықтыққа жақындауына рұқсат етіледі. 
11.2 Кернеуді түсіріп орындалатын жұмыстардың қауіпсіздіін қамтамасыз ететін шаралар
11.2.1 Жұмыс орнын дайындау
Кернеуді түсіріп орындалатын жұмыс кезінде жұмыс орнын дайындау үшін мынадай техникалық шаралар көрсетілген тәртіпте орындалуы тиіс:
1) коммутациялық аппаратураның өздігінен немесе қате қосылып кетуі салдарынан жұмыс орнына кернеудің берілуіне тосқауыл қоятын шаралар мен қажетті өшірулер орындалды;
2) коммутациялық аппаратураның қолмен басқару жетектерінде және қашықтан басқару кілттерінде тыйым салатын плакаттар (Е-қосымшасы) ілулі;
3) адамдарды электр тогымен жарақаттанудан қорғау үшін жерлендірілетін ток өткізгіш бөліктерде кернеудің жоғы тексерілді;
4) ескертпелі және ұйғарушы плакаттар ілулі, жұмыс орындары мен кернеулі қалған ток өткізгіш бөліктер қажетіне қарай қоршалды. Жергілікті жағдайларға қарай, ток өткізгіш бөліктер жерлендіргіштер салынғанға дейін немесе одан кейін (Е-қосымшасы) қоршалады.
Бір ауысым ішінде электр қондырғыға екі немесе одан көп адам оперативті күтім жасаған кезде, осы тармақта аталып кеткен шараларды екі адам орындауы тиіс. 
11.2.2 Өшіру амалдарын орындау
11.2.2.1 Кернеуі 1000 В жоғары электр қондырғыларда кернеуді түсіре отырып орындалатын жұмыс орындарында:
1) жұмыс жүргізілейін деп жатқан ток өткізгіш бөліктер;
2) адамдар, олар қолданатын жөндеуші құрал-саймандары, механизмдер мен жүк көтергіш машиналар осы Ережелердің 10.14-т. көрсетілген шамалардан жақын аралыққа жақындай алатын қоршалмаған ток өткізгіш бөліктер өшірілуі тиіс.
11.2.2.2 11.2.1 тармағында көрсетілген ток өткізгіш бөліктер өшіріле алмайтын болса, қоршалуы тиіс.
11.2.2.3 Кернеу трансформаторлары және жұмыс жүргізу үшін бөлінген жабдық аймағымен байланысты трансформаторлар кері трансформацияны болдырмау үшін 1000 В дейінгі кернеу жағынан да өшірілу керек.
11.2.2.4 1000 В дейінгі кернеулі электр қондырғыларда жұмыс жүргізілейін деп жатқан ток өткізгіш бөліктерден қол жетекті коммутациялық аппараттарды өшіру арқылы, ал сызбанұсқада сақтандырғыштар болған жағдайда – соларды шешу арқылы кернеу барлық жақтан түсірілуі тиіс.
Сызбанұсқада сақтандырғыштар болмаған жағдайда, коммутациялық аппараттардың қате қосылып кетуін болдырмау үшін шкафтың саптары не есіктерін бекіту, батырмаларды жабу, түйіспелердің арасына оқшаулағыш жапсырмалар салу және т.с.с. шараларды қолданады. Сонымен қатар қосушы шарғы сымдары ажыратылмаған жағдайда, кернеуді қашықтан басқарылатын коммутациялық аппаратпен түсіруге де болады.
Аппараттардың құрылымы және жұмыс сипаты мүмкіндік беріп отырса, аталып өткен шаралар шинасыздандыру немесе кәбілдің және жұмыс жүргізілейін деп жатқан коммутациялық аппарат не жабдық сымдарының ұштарын ажырату жұмыстарымен алмастырылуы мүмкін.
Жұмыс орнына бәрінен жақын орналасқан, абайсызда тиіп кетуге әбден мүмкін ток өткізгіш бөліктерден кернеу түсірілу керек немесе оларды қоршап алу қажет.
11.2.3 Кернеудің жоғын тексеру
11.2.3.1 Электр қондырғыларда кернеуді түсіре отырып орындалатын жұмыстардың қандай да түрін бастамас бұрын жұмыс телімінде кернеудің жоғын тексеру қажет. Электр қондырғының жұмыс жүргізу үшін өшірілген бөлігінде барлық фазалардың арасында және әр фаза мен жердің немесе нөлдік сымның арасында кернеудің жоғын тыйым салушы плакаттарды (Е-қосымшасы) ілген соң жұмысқа рұқсат беруші тұлға тексереді.
11.2.3.2 Электр қондырғыларда кернеудің жоғын зауыттық кернеу көрсеткіш арқылы тексереді. Кернеу көрсеткіштің жөнділігін бұл мақсатқа арналған арнайы аспаптардың көмегімен немесе оны жақын орналасқан және әдейі кернеу түсірілген ток өткізгіш бөліктерге жақындату арқылы тексеріп алу қажет.
Кернеуі 1000 В дейінгі электр қондырғыларда кернеудің жоғы барлық фазалардың арасында да, әр фаза мен жабдықтың жерлендірілген тұрқысының немесе жерлендіргіш (нөлдендіргіш) сымның арасында да тексерілу қажет. Алдын ала тексерілген вольтметрді қолдануға болады. Бақылау шамдарын қолдануға тыйым салынады.
Жақын маңда әдейі кернеу түсірілген ток өткізгіш бөліктер болмаған жағдайда, немесе жұмыс орнында кернеу көрсеткіштің жөнділігін тексерудің өзге мүмкіндігі болмаса, оны басқа электр қондырғыда алдын-ала тексеруге рұқсат етіледі.
Егер мұндай жолмен тексерілген кернеу көрсеткішті құлатып алса немесе жұлқылап (соғып) алса, оны қайтадан тексерместен пайдалануға тыйым салынады. Өшірілген жабдықта кернеудің жоғы барлық фазаларда тексеріледі, ал ажыратқыш пен ағытқыда – барлық алты кірмеде, қысқыштарда тексеріледі.
Егер жұмыс орнында электр тізбегі үзілсе, онда кернеудің жоғы үзілістің екі жағындағы ток өткізгіш бөліктерде тексеріледі.
Тұрақты қоршаулар кернеудің жоғын тексерудің тура алдында шешіледі немесе ашылады.
11.2.3.3 Аппараттардың өшірілгені жөнінде сигнал беретін стационар құрылғылар (үнемі қосулы вольтметрлер және т.б.) – бұл көмекші құралдар ғана. Олардың көрсетулері мен жұмысының негізінде кернеудің жоғы жөнінде қорытынды жасауға болмайды.
Сигнал беруші құрылғылардың кернеудің барын көрсетуі бұл электр қондырғыға сөзсіз жақындауға болмайтынын білдіреді.
11.2.3.4 Электр қондырғыларда кернеудің жоғын тексеруді (1000 В дейінгі қондырыларда) оперативті немесе оперативті-жөндеу персоналынан – электр қауіпсіздігі бойынша III тобы бар бір қызметкердің орындауына рұқсат етіледі.
11.2.4 Ток өткізгіш бөліктерді жерлендіру. Жалпы талаптар
11.2.4.1 Ток өткізгіш бөліктерде жерлендіруді кернеудің жоғын тексергеннен кейін бірақ салады. Ток өткізгіш бөліктер токпен жарақаттануға әкеп соға алатын кернеудің (потенциалдың) астында қалатын жағдайда немесе бұл бөліктерге бөгде ток көзінен (дәнекерлеу аппараты, жарықтандыру желілері және т.б.) 42 В айнымалы токтан және 110 В тұрақты токтан жоғары кернеу беріле алатын жағдайда бұл бөліктерге тікелей жұмыс орнында қосымша жерқосқыш салынады.
11.2.4.2 Ток өткізгіш бөліктерге салынған көшірмелі жерқосқыштар кернеулі ток өткізгіш бөліктерден көзге көрінетін үзіліспен бөлінуі тиіс. Жерқосқышты бояудан тазартылған, қара жолақпен жиектелген және бекіткіш саймандары бар арнайы жерлерде салады.
11.2.4.3 Көшірмелі жерқосқыштарды алдымен жерге, содан кейін кернеудің жоғын тексерген соң ток өткізгіш бөліктерге жалғау керек.
Көшірмелі жерқосқыштарды кері ретпен шешеді: алдымен ток бөліктерден шешеді, содан кейін жерден ажыратады.
11.2.4.4 Көшірмелі жерқосқыштарды алып-салу операцияларын диэлектр қолғап киіп орындайды. Салынған жерқосқыш қысқыштарын тура сол қарнақпен немесе қолмен диэлектр қолғап киіп бекітеді.
Жерлендіру үшін бұл мақсатқа арналмаған өткізгіштерді пайдалануға, сондай-ақ жерқосқыштарды ширату арқылы жалғауға тыйым салынады.
11.2.4.5 Кернеулігі 1000 В дейінгі жабдықта жерқосқыштарды алып-салу операцияларының барлығын кемінде III электр қауіпсіздік тобы бар бір адам орындай алады.
11.2.4.6 Егер орындалатын жұмыстардың сипаты бойынша (оқшаулама кедергісін өлшеу және т.б.) талап етілсе, жұмыс орнын дайындаған кезде салынған жерқосқыштарды уақытша шешуге рұқсат етіледі. Бұл ретте жұмыс орны осы Ережелердің талаптарына толық сәйкестікте дайындалады және жұмыс жасалатын уақытқа ғана олармен жұмыс орындала алмайтын жерқосқыштар ғана шешіледі.
Жерқосқыштарды уақытша алу және қайтадан салу жұмыстарын ауысымды персонал немесе оның бақылаумен электр қауіпсіздік бойынша кемінде III тобы бар бригада мүшесі орындайды.
Наряд берілген жағдайда, жерқосқыштарды уақытша алу рұқсаты «Бөлек өкімдер» жолына жазылып, бұл операция қай жерде және қандай мақсатта қажет етілетіні жөнінде жазба қалдырылады.
Жерқосқыштарды сақтау және есебін жүргізу
11.2.4.7 Көшірмелі жерқосқыштар жиынтықтары нөмірленіп, арнайы бөлініп берген жерлерде сақталады. Көшірмелі жерқосқыштарды ілуге және салуға арналған арнайы орындардың осы жиынтықтардағы нөмірлерге сәйкес келетін нөмірлері болуы тиіс.
11.2.4.8 Көшірмелі жерқосқыштардың алып-салынуы, жерлендіргіш шаппалардың қосылып-өшірілуі оперативті журналда және нарядта көрсетілуі тиіс.
Барлық көшірмелі жерқосқыштар нөмірлер бойынша, және салынған жерлерін көрсетіп есептелу керек.
11.2.5 Плакаттарды ілу, жұмыс орнын қоршау
11.2.5.1 Жұмыс орнын дайындау барысында өшірілген қашықтан басқару кілттері мен батырмаларында, кернеулігі 1000 В дейінгі коммутациялық аппаратурада (автоматтар, айырғылар, ажыратқыштар) қажетті өшіру жұмыстарын орындап болған соң осы Ережелердің Е-қосымшасындағы Е.1-кестесіне сәйкес «Қоспа. Адамдар жұмыс істеп жатыр» плакаттарын ілу қажет.
Автоматтар, ажыратқыштар мен айырғылары жоқ, кернеулігі 1000 В дейінгі электр қондырғылардың телімдерінде плакаттар шешілген сақтандырғыштардың жанында ілінеді. Себебі оларды орнатқан кезде жұмыс орнына кернеу берілуі мүмкін.
11.2.5.2 Абайсызда тиіп кетуге болатын қосулы ток өткізгіш бөліктер жұмыс жүргізіліп жатқан уақытта қоршауға алынуы тиіс. Уақытша қоршау ретінде ағаш және басқа оқшаулағыш материалдардан жасалған қалқандар (кермелер), қалқалар және т.б. қолданылуы мүмкін.
Уақытша қоршаудан ток өткізгіш бөліктерге дейінгі аралық осы Ережелердің 4-кестесінде көрсетілген шамадан кем болмау керек. Кернеулігі 6-15 кВ электр қондырғыларда бұл аралықты қажеттілікке қарай 0,35 м дейін қысқартуға болады.
Уақытша қоршаулардың қажеттілігін, олардың түрін, орнату жолын жұмыс орнын дайындау жұмыстарын орындайтын жауапты жетекші тұлға және жұмыс жүргізу үшін жауапты басқарушы жергілікті шарттар мен жұмыс сипатын ескере отырып анықтайды.
Қоршаулар жауапты жетекші тұлғаның қатысуымен аса сақтықпен орнатылады.
Уақытша қоршауларда «Тоқта. Кернеу» плакаттарын ілу қажет.
11.2.5.3 Торлар, көлбеу қалқандар және т.с.с. арнайы жылжымалы қоршауларды қолдануға болады. Алайда олардың құрылымы қауіпсіз орнатылуын, тұрақтылығын және сенімді бекітілуін қамтамасыз етуі шарт.
11.2.5.4 Электр қондырғы түрі жабық болса, онда жұмыс орнының жанында және оған қарама-қарсы орналасқан ұяшықтардың торлы немесе тұтас қоршауында «Тоқта. Кернеу» плакаттарын ілу қажет. Егер бұл ұяшықтар қоршалмаса және олардың жанында персоналдың жүріп-өтуіне болатындай бос аралықтар болмаса, ұяшықтарды ескертпелі плакаттар жапсырылған көшірмелі қалқандармен (кермелермен) қоршап алған жөн. Орнатылған көшірмелі қалқандар қандай да қауіпті жағдай туғанда персоналдың үймереттен шығуына кедергі келтірмеуі тиіс.
11.2.5.5 Егер ашық ТҚ-ларда, сондай-ақ май толтырылған жабдықтың ашық қондырғыларында жұмыс жерден жүргізіліп жатса, сондай-ақ жабдық іргетасқа және құрылымдардың үстіне орнатылса, онда жұмыс орны арқандармен қоршалып, олардың үстіне «Тоқта. Кернеу» плакаттарын ілу қажет. Плакаттардағы жазбаларды қоршалған жерге қаратып қою керек.
Жұмыс істеушілерге қоршалған жерге өтуге болатын жер қалдырып қою керек.
Егер кернеу желілік ажыратқыштардан басқа, бүкіл жабдықтан және РҚ шиналарынан түсіріліп жатса, онда желілік ажыратқыштарды арқанмен қоршап, оның үстіне «Тоқта. Кернеу» плакаттарын ілу қажет. Плакаттардағы жазбаларды қоршалған жерге қаратып қою керек.
11.2.5.6 Ашық ТҚ-ның (мысалы, портал типті) ортақ құрылымдарындағы немесе май толтырылған жабдықтың ашық қондырғысындағы жұмыс орнынан көршілес жатқан кернеулі ұяшықтарға өтуге болатын телімдерінде көзге көрінетін жерлерге «Тоқта. Кернеу» плакаттарын ілу қажет. Бұл плакаттарды жұмысқа рұқсат берушінің басшылығымен оперативті-жөндеу немесе жөндеуші персонал ішінен кемінде III электр қауіпсіздік тобы бар жұмыскер іле алады.
Персоналға көтерілуге рұқсат берілетін құрылыммен көршілес жатқан құрылымдардың төменгі жағында «Жоғары шықпа! Өлтіреді!» плакаттары ілінеді.
Жұмыс орнына көтерілетін құрылымның немесе стационар сатының үстіне «Жоғарыға осы жерден шық» плакаты іліну керек.
11.2.5.7 Барлық дайындалған жұмыс орындарында жерқосқыш салынғаннан және жұмыс орны қоршалғаннан кейін «Осы жерде жұмыс істе» плакаты ілінуі тиіс.
11.2.5.8 Жұмыс кезінде персоналға плакаттарды және орнатылған уақытша қоршауларды алып тастауға, жылжытуға, қоршалған жерлерге кіруге тыйым салынады.
Барлық плакаттар оперативті персоналдың өкімімен ғана ілініп-шешіледі.
12 Электр қондырғыларда сынақтар мен өлшеулер жүргізу 
12.1 Сынақты кемінде 2 адамнан тұратын бригада жүргізеді, оның ішінде жұмыс жүргізушінің кемінде IV, қалғандарында – кемінде III электр қауіпсіздік тобы болу керек.
Сынақты арнайы дайындықтан өткен және сынақ сызбалары мен еңбекті қорғау ережелері бойынша білімі тексерілген, оқу барысында 1 айдың ішінде әрекеттегі электр қондырғыларда сынақ жүргізуден тәжірибе алған персонал ғана жүргізе алады.
Аталмыш тексеріс осы Ереже бойынша жалпы білім тексерісімен біруақытта, тура сол мезгілде және тура сол комиссияның қатысуымен орындалады. Комиссия құрамында кемінде V электр қауіпсіздік тобы бар жабдықты сынау жөніндегі маман болуы шарт.
Сынақ жүргізуге жіберілген қызметкерлердің куәлігінде бұл жөнінде тиісті белгісі болу керек.
12.2 Барлық қажетті ұйымдастырушылық және техникалық шаралар осы Ережелердің 11-бөліміндегі талаптарға сәйкес орындалады.
12.3 Сынақ тізбегін құрастырған кезде, ең алдымен, сынақ қондырғыны қорғаныстық және жұмыс жерлендіру және, қажет болса, сыналатын жабдық тұрқысын қорғаныстық жерлендіру жұмыстары орындалады. Сынақ қондырғыны 380/220 В желіге жалғамас бұрын қондырғының жоғары кернеулі сырт өткізгіштеріне жерқосқыш салынады. Сырт өткізгішті жерлендіретін мыс сымның қимасы 4 мм2 кем болмау керек.
Сынақ тізбегін сынақ жүргізетін персонал құрастырады.
Жұмыс жүргізуші сынақ басталмас бұрын тізбектің дұрыс құрастырылғанын және жұмыс пен қорғаушы жерлендірудің сенімділігін тексеруге міндетті.
12.4 Электр қондырғыда салынған және сынақ жүргізуге кедергі келтіретін жерқосқыштарды шешу және оларды қайта салу сынақты басқаратын тұлғаның нұсқауымен ғана рұқсат етіледі.
12.5 Сынақ орны, сондай-ақ сынақ кезінде сынақ кернеуі берілетін жалғастырғыш сымдар қоршалады, және сынақ орнының жанында бақылаушы адам қойылады. Бақылаушы міндеттерін сыналатын жабдыққа өлшеу сызбасын жалғайтын адам орындай алады. Қоршауды сынақ жүргізуші бригада персоналы орындайды. Қоршау ретінде қалқандар, бөгеулер, арқандар қолданылып, оларға «Сынақ жүргізіліп жатыр. Адам өміріне қауіпті» плакаты ілінеді.
12.6 Кәбіл сынағы кезінде кәбілдің қарама-қарсы ұшы жабық бөлмеде тұрса, есікке немесе қоршауға «Сынақ жүргізіліп жатыр. Адам өміріне қауіпті» плакаты ілінеді.
12.7 Сынақ қондырғыны кернеулігі 380/220 В желіге жалғау жұмыстары тізбек үзігі көрінетін коммутациялық аппарат арқылы немесе қондырғыны басқаратын жерде орналасқан ашалы айыр арқылы атқарылады.
Коммутациялық аппарат тежеуіш құрылғылармен жабдықталады немесе аппараттың қозғалмалы және қозғалмайтын түйіспелерінің арасында оқшаулағыш бастырма қойылады.
12.8 Сынақ қондырғыға сынақ кернеуін түсірмес бұрын жұмыс жүргізуші:
1) бригада мүшелерінің барлығы көрсетілген жерде тұрғанын, бөтен адамдардың сыртқа шығарылғанын тексеруге;
2) бригаданы кернеудің берілуі жөнінде ескертуге және, ескертуін бригада мүшелерінің барлығы естігеніне көзі жеткен соң сынақ қондырғының шықпа өткізгішінен жерқосқышты шешуге, содан кейін сынақ қондырғының шықпа өткізгішінен кернеу беруге, содан кейін оған 380/220 В кернеу беруге міндетті.
Жерқосқыш шешілген соң сынақ қондырғы тұтастай, соның ішінде сыналатын жабдық пен жалғастырғыш сымдар кернеулі болып саналы, және сынақ сызбасына және сыналатын жабдықта қандай да ажыратып-қосу операцияларын жасауға тыйым салынады.
12.9 Сынақ аяқталған соң жұмыс жүргізуші сынақ қондырғы кернеуін нөлге дейін төмендетіп, оны 380/220 В желіден ажыратуы, қондырғының шықпа өткізгішін жерлендіруі (немесе жерлендіру жөнінде өкім беруі) және бұл жөнінде бригадаға хабарлауы тиіс. Тек осыдан кейін ғана сынақ қондырғыдан сымдарды ажыратып-қосуға немесе сынақ толықтай аяқталған жағдайда, оларды ажыратып, қоршауларды шешуге болады. Кәбілдік желі оқшауламасы сыналғанға дейін, сондай-ақ сынақтан кейін кәбілді қосымша кедергі арқылы жерге разрядтап, жерқосқыш салып, зарядтың жоғына көз жеткізу қажет. Осыдан кейін ғана плакаттарды шешуге рұқсат етіледі. Разрядтауды жүзеге асырушы қызметкер диэлектр қолғапты, қорғаушы көзілдірікті қолданып, оқшаулағыш іргеде тұруы тиіс.
12.10 Мегомметрмен орындалатын өлшеу жұмыстарын электртехникалық персоналдан оқыған мамандарға орындауға рұқсат беріледі. Кернеулігі 1000 В дейінгі қондырғыларда өлшеуді өкім бойынша екі адам орындайды. Олардың бірінің кемінде III электр қауіпсіздік тобы болуы тиіс.
12.11 Екі жақтан кернеу ала алатын желінің оқшаулама сынақтарын бұл желінің екінші ұшына жалғанған электр қондырғының жауапты тұлғасынан телефонмен, шабарманмен және т.б. (кері тексеріспен) желілік ағытқылар мен ажыратқыштың өшірілгені және «Қоспа. Адамдар жұмыс істеп жатыр» плакатының ілінгені жөнінде хабарлама алынған жағдайда ғана жүргізуге рұқсат етіледі. 
12.12 Сынақ басталмас бұрын электр қондырғының сынақ аспабы жалғанған бөлігінде жұмыс жасайтын адамдардың болмауына көз жеткізіп, оның жанында тұрғандарға ток өткізгіш бөліктерге қол тигізуге болмайтынын ескертіп, қажет болса, күзет қою қажет.
12.13 Электр машиналардың оқшаулама күйін әдістемелік нұсқауларға немесе бағдарламаларға сәйкес бақылау үшін тоқтатылған немесе айналып жатқан, бірақ қоздырылмаған машинада мегомметрмен өлшеу жұмыстарын оперативті персонал немесе оның өкімімен электр зертхана қызметкерлері ағымдағы пайдалану тәртібінде атқара алады. Оперативті персоналдың қадағалауымен бұл өлшеулерді жөндеу персоналы да орындай алады. Роторлар, зәкірлер және қозу тізбектерінің оқшаулама сынақтарын кемінде III электр қауіпсіздік тобы бар бір адам, статордың оқшаулама сынақтарын кемінде екі адам орындай алады, және олардың бірінің кемінде IV, екіншісінің кемінде III тобы болуы тиіс.
12.14 Мегомметрмен жұмыс істеген кезде ол жалғанып тұрған ток өткізгіш бөлшектерге қол тигізуге тыйым салынады. Жұмыс аяқталған соң тексерілетін жабдықты қысқа уақытқа жерлендіру арқылы одан қалдық зарядты алып тастау қажет.
12.15 Мегометрмен өлшеу жүргізуге мынадай жағдайларда тыйым салынады:
1) кернеулігі 1000 В екі тізбекті желінің бір тізбегі кернеулі болғанда, екіншісінде өлшеу жүргізу;
2) кернеулігі 1000 В әрекеттегі желімен қатар келе жатқан бір тізбекті желіде;
3) күн бұлттанып, найзағай жарқылдағанда;
13 Кейбір жұмыс түрлерін жүргізген кезде қойылатын қауіпсіздік талаптары
Электр аспабымен, электр қол машиналарымен және электр қол шамдарымен орындалатын жұмыс АҚ СТ 80429-1/026-2017 «Қазақтелеком» АҚ кәбілдік байланыс желілеріндегі еңбек қауіпсіздігі мен еңбекті қорғау ережелері» қолданыстағы ҰС-ға сәйкес атқарылады.
13.1 Дизельг генераторлары мен электр агрегаттарға күтім жасау
13.1.1 Электр машиналарына, қалқандар мен автоматикаға, іске қосу құрылғыларына және т.б. күтім жасау кезінде осы тараудың талаптарынан өзге, осы Ережелердің 10 және 11-бөлімдеріндегі талаптарды басшылыққа алған жөн.
13.1.2 Дизельгенераторларға, термоэлектр агрегаттарға және турбогенераторларға күтім жасау жұмыстарына электр қауіпсіздігі бойынша кемінде III тобы бар арнайы оқудан өткен персонал ғана жіберіледі.
Дизельдік бөлме жабдығын пайдалануға қатысы жоқ адамдар дизельдік бөлмеге осы Ережелердің 105-т. талаптарға сәйкес жіберіледі.
13.1.3 Дизельдік бөлме (энергобөлік) көзге көрінетін жерде осы жабдықтың зауыттық құжаттамасы мен осы Ережелердің негізінде әзірленген жабдықты пайдалану жөнінде нұсқаулық және еңбекті қорғау мен өрт қауіпсіздігі жөніндегі нұсқаулық ілінуі тиіс.
13.1.4 Дизельдік электр станциялары жабдығын орналастырған кезде оның монтажы мен демонтажы кезінде қандай да агрегатты тасымалдау мүмкіндігін ойластыру қажет.
Ауыр жабдықты тұрақты немесе уақытша көтергіш құрылғымен көтеру керек.
13.1.5 РРС-тағы ДГА жанармайға арналған тұтыну бактары толтыру қажеттілігіне қарай қолмен немесе автоматты түрде қосылатын электр сорғымен жанармай қоймасынан толтырылады. Сорғыны қолмен қосқан кезде жанармай тұтыну багының толтыру деңгейін бақылайтын мөлдір түтігі болу керек. Сорғыны автоматты түрде қосқан кезде тұтыну багында жанармай тасып кетпес үшін құбыржолдың кері құйылу қақпағының жұмысқа жарамдылығын жақсылап бақылап тұру керек.
РРС-тағы ДГА-ға жанармай өздігінен ағылып берілетін жағдайда, РРС бөлмесінен тыс жердегі жанармай құбырына міндетті түрде электр магниттік қақпақ орнатылады.
Күтім жасаушы персонал дизельдік бөлменің жылу-механикалық бөлігінің құрылысы мен жұмысын, соның ішінде жанармайдың ағылуын болдырмайтын авариялық жүйені де білуі тиіс.
13.1.6 Дизельдік қондырғылардың жұмысы барысында негізгі ақауы жоғары қысымды жанармай сорғысы реттегішінің білте тақтайшасының (бір тығынжылды сорғыда – реттегіш шығыршығының) қажалуы болып табылады. Бұл ретте дизельдік қозғалтқыштың айналым саны артылған сайын жанармай берілісі де артылады, айналым өсіп, үдеріс көшкін тәріздес сипат алады (дизель қатты кетеді). Қозғалтқышты шұғыл тоқтату үшін цилиндрлерге ауаның келуін тоқтату керек (жанармай берілісін тоқтата салу қалаулы нәтиже бермейді, себебі дизель сүзгілерден және тұндырғыдан келе береді).
13.1.7 Дизельдік бөлмеде шылым шегуге тыйым салынады. Дизельдік бөлме есігінің үстінде «Шылым шегуге тыйым салынады», «Ашық отты пайдалануға тыйым салынады» секілді тыйым салушы плакаттар ілінуі тиіс.
13.1.8 Генераторлардың, автоматика қалқандарының жанында диэлектр кілемдер төселу керек. Кілемдердің ауданы жабдықпен жұмыс істейтін күтім жасаушы персонал міндетті түрде кілемнің үстінде тұратындай болу керек.
13.1.9 Дизельдік бөлменің аппаратхана бөлмесімен тіелей телефон байланысы және дабылдамасы болу керек.
13.1.10 Үймереттердегі барлық құбыржол траншеялары, құдық люктары, кәбілдік арналардың бөлме еденінің деңгейінде кертпеш қаңылтырдан немесе темірбетоннан жасалған аражабындары болу керек.
13.1.11 Қозғалтқыштар мен көмекші механизмдердің барлық айналмалы бөлшектері қоршалуы тиіс. Қоршаулардың беріктігі мен олардың өлшемдері авариялар мен жазатайым оқиғаларды болдырмау керек.
13.1.12 Дизельдік бөлме жабдығының (генераторлар, күш қалқандары, автоматика қалқандары) тұрқылары жерлендірілуі тиіс.
13.1.13 Күйік алуға немесе өрттің шығуына себеп бола алатын құбыржолдар мен жабдықтың басқа да элементтері дизельдік бөлме үймеретінің ішінде бүкіл ұзына бойы жылудан оқшаулану керек.
13.1.14 Қозғалтқыштың өңделген газдарын атмосфераға бәсеңдеткіштер немесе шығаратын құбыржол арқылы шығару керек. Қозғалтқыштар мен құбыржолдың барлық қосылыстары айтарлықтай тығыз болу керек.
Шығаратын құбыржол бұрылыс пен иілім саны неғұрлым аз, қысқа да болуы мүмкін. Құбыржолдарды тарылтуға болмайды.
Газ шығаратын түтік электр станциясы ғимаратының шатырынан кемінде 750 мм көтеріліп тұру керек.
13.1.15 Әр қозғалтқыштың өз бәсеңдеткіші болу керек. Бірнеше қозғалтқыштың шығаратын құбыржолдарын жалғауға тыйым салынады.
13.1.16 Құбыржолдарды, арматураны және бактарды ашық отпен жылыуға тыйым салынады.
13.1.17 Айналмалы электр қозғалтқыштың іске қосу реостаты тізбегінде қылшақтарын көтеріп қана және қысқа тұйықталған ротормен ғана жұмыс істеуге рұқсат беріледі.
Айналмалы электр қозғалтқыштың реттеуіш реостат тізбегіндегі жұмыс тізбектерде 1000 В дейінгі кернеумен орындалатын жұмыс ретінде қаралып, тиісті сақтық шараларын сақтай отырып орындалуы тиіс.
Айналмалы электр қозғалтқышта ротор сақиналарын қырнауды оқшаулағыш материалдан жасалған қалыптармен ғана орындауға болады.
13.1.18 Жанар-жағармай материалдары (ЖЖМ) қоймасының есігінде «Шылым шегуге тыйым салынады», «Ашық отты пайдалануға тыйым салынады» секілді тыйым салушы белгілер ілінуі тиіс.
ЖЖМ қоймасы – ашық аспан астында орналасқан жанармай цистернасы болса, онда бұл цистерна бөгде адамдардан құлыпқа жабылатын қақпалы қоршаумен қоршалуы тиіс.
13.1.19 Жерге құйылып кеткен жанар-жағармай материалдарын дереу сүртіп алу керек. Сүртетін материалдар қозғалтқыштар, генераторлар, қалқандар мен жылыту аспаптарынан алыста орнатылған жабық металл жәшіктерде сақталу керек.
Автоматтандырылған режімде жұмыс жасайтын РРС-ларда дизель-генераторлар мен жанармай жинағыштар абайсызда ағылып кеткен сұйықты жинауға және оны дренаж құбыржолдармен ДЭС ғимаратынан тыс жердегі арнайы ыдысқа бұрып әкетуге арналған түпқоймалармен жабдықталуы тиіс.
Кем дегенде айына екі рет сүртетін материалдарды (олардың санына қарамай) алып, қалдық жинау жәшігіне апарып тұру керек
Күтім жасаушы персоналы үнемі бола бермейтін режімде жұмыс істейтін станцияларға, сондай-ақ жұмыстан соң станцияда пайдаланылып қойған сүртетін материалдарды қалдыруға рұқсат етілмейтін контейнерлік типтегі станцияларға бұл ереже таралмайды. 
13.2 Аккумуляторлық қондырғыларға күтім жасау
13.2.1 Станционарлық аккумуляторлық батареяларды оларға арнайы бөлінген үймереттерге орнату қажет. Бір үймереттің ішінде бірнеше қышқылды батареяны орнатуға болады.
Стационарлық электр қондырғыларды қуаттау үшін қолданылатын жабық типті көшірмелі аккумуляторларды (мысалы, стартерлік), сондай-ақ жалпы сыйымдылығы 72 Ампер-сағаттан аспайтын 60 В дейінгі ашық аккумуляторлық батареяларды өздігінен жұмыс жасайтын желдету жүйесі бар бөлек үймеретте де, жарылыс, өрт қаупі жоқ ортақ өндірістік үймеретте де, желдетілетін және ауасы үймереттен тыс шығарылатын металл шкафтарда да орнатылуы мүмкін. Разряд немесе үнемі заряд режімінде жұмыс істейтін, орнатылған орнынан тыс жерде зарядталатын жабық типті көшірмелі аккумуляторларды ауасы үймереттен тыс шығарылмайтын, жалюзимен жабдықталған металл шкафтарда да орнатуға болады.
Аталған шарттарды сақтаған жағдайда, үймереттердің жарылыс және өрт қауіптілігіне қарай санаты өзгермейді.
13.2.2 Аккумуляторлық батарея тұрған үймеретке тамбур арқылы кіреді. Тұрмыстық үймереттерден кіру мүмкіндігі қарастырылмайды.
Тамбур өлшемі тамбурдан көрші үймеретке баратын есік жабулы болғанда аккумуляторлық батарея тұрған үймерет есігін тамбурға қарай ашуға болатындай болу керек; тамбур ауданы 1,5 м2 кем болмау керек. Тамбур есігі сыртқа қарай ашылып, ішкі жағынан кілтсіз ашуға болатын өзі жабылатын құлыппен жабдықталуы тиіс.
13.2.3 Есікте «Аккумуляторхана», «Өрт қаупі бар», «Отпен кіруге болмайды», «Шылым шегуге тыйым салынады» жазбалары болу керек
Аккумуляторлық батарея тұрған үймереттің жанында су тартқыш шүмек пен шұңғылша орнатылуы тиіс. Шұңғылшадан жоғары жақта «Қышқыл мен электролитті ағызуға болмайды» жазбасы болу керек (контейнерлік РРС басқа).
13.2.4 Бір бөлмеде қышқылды және сілтілі аккумуляторлық батареяларды орнатуға тыйым салынады.
13.2.5 Аккумуляторхананың қабырғалары мен төбесі, есіктері мен терезе жақтаулары, металл құрылымдары, стеллаждары және басқа да бөліктері қышқылға (сілтіге) төзімді спиртсіз бояумен боялуы тиіс. Желдету қораптары мен желдету шкафтары сыртқы және ішкі жағынан боялады.
13.2.6 Аккумуляторлық батареялар тұрған үймереттерді жарықтандыру үшін жарылыстан қорғайтын арматураның ішіне орнатылған қыздырмалы шамдар қолданылуы тиіс.
Ажыратқыштар, ашалы резеткелер, сақтандырғыштар мен автоматтар аккумулятор тұрған үймереттен тыс орналасуы тиіс. Жарықтандыру электр сымдар жүйесі қышқылға (сілтіге) төзімді қабықшалы сымнан жасалады.
13.2.7 Суық мезгілде аккумуляторлық батареялар тұрған үймереттегі аккумуляторлар орналасқан деңгейдегі температура 5°С төмен болмауы тиіс.
Тұрақты кезекші персоналы жоқ қосалқы станцияларда аккумуляторлық батарея автоматиканы өшіріп-қосу жұмысына ғана шақталып таңдалса, температураны кемінде 0°С дейін қоюға болады.
Аккумулятор бөлмелеріне электр пеш қоюға тыйым салынады. Аккумуляторлық батарея бөлмесін осы бөлмеден тыс жерде орналасатын және желдету арнасы арқылы жылы ауа беретін калориферлік құрылғы көмегімен жылытқан жөн. Электрлі қыздыруды қолданған жағдайда, арна арқылы ұшқынның кіруіне қарсы шаралар қолданылуы тиіс (контейнерлік станциялардан басқа барлық АРС үшін).
Бумен немесе сумен жылыту жүйесі қолданылған жағдайда, ол аккумуляторлық батарея бөлмесінен тыс жерде дәнекермен жалғанған жатық құбырлар көмегімен жұмыс істеуі тиіс. Фланецтік жалғасымдар мен шұраларды орнатуға тыйым салынады.
13.2.8 Аккумуляторлық батарея бөлмесінің ағынды-сорғылы желдету жүйесі батареяны зарядтаудың басында қосылады және газдар толықтай шығарылғанға дейін, бірақ зарядтау аяқталғаннан кейін кемінде 1,5 сағ өткен соң, ал үнемі зарядтау әдісімен жұмыс істеген жағдайда – жергілікті нұсқаулыққа сәйкес қажеттілікке қарай өшіріледі.
13.2.9 Аккумуляторлық қондырғыларға күтім жасау жұмыстары аккумуляторлық батареяларды пайдалану ережелерін үйренген маманға тапсырылады.
13.2.10 Қышқылмен және сілтімен жұмыс істеген кезде арнайы костюм (қышқылға – дөрекі жүнді және сілтіге – мақта маталы), резеңке етік (шалбар балағын сыртқа шығарып) немесе галош, резеңке алжапқыш, қорғаушы көзілдірік және резеңке қолғап кию қажет.
13.2.11 Аккумулятор бөлмесінде (шұңғылшаның жанында) сабын, қаптаманың ішінде мақта, сүлгі және қышқылды батареялар қолданылған жағдайда – ауыз судың 5-10%-дық бейтарапандырушы ерітіндісі (1 стақан суға 1 шай қасық) және сілтілі батареялар қолданылған жағдайда – 5-10%-дық бор қышқылының ерітіндісі (1 стақан суға 1 шай қасық) немесе сірке эссенциясы ерітіндісі (судың 8 бөлігіне 1 бөлік) құйылған жабық құты тұру керек. Дененің ашық жеріне қышқыл немесе электролит тиген жағдайда, бұл жерді дереу сумен, содан кейін бейтараптандырушы ерітіндімен шайып алу керек.
13.2.12 Электролит, дистилденген су және бейтараптандырушы ерітінділер құйылған барлық құтыларда тиісті жазбалар (заттардың аты) жазылуы тиіс.
13.2.13 Аккумуляторхана бөлмесінде тамақтануға және су ішуге тыйым салынады.
13.2.14 Стеллаждардың үстіне төгілген электролитті бейтараптандырушы ерітінді құйылған шүберекпен сүртіп кетіреді. Еденге төгілген электролитті алдымен ағаш жоңқасымен жинап алып, содан кейін төгілген жерге бейтараптандырушы ерітінді бүркіп, құрғақ шүберекпен сүртіп шығу керек.
13.2.15 Қышқылды берік кептелген тығыны, аты жазылған биркасы бар әйнек бөтелкенің ішінде сақтаған жөн. Батареяны пайдалануға қажетті қышқылы құйылған бөтелкелер, және бос бөтелкелер аккумуляторлық батареяның жанындағы бөлек бөлмеде сақталуы тиіс. Бөтелкелер еденнің үстіндегі себеттердің немесе ағаш торламалардың ішіне қойылады.
13.2.16 Қышқылы мен сілтісі құйылған әйнек бөтелкелерді міндетті түрде екі жұмыскер көтереді. Бөтелкені себетімен бірге құлағы бар ағаш жәшікке немесе арнайы зембілге салып тасиды. Зембілдің ортасында ойығы мен торламасы бар. Сол торламаның ішінде бөтелке себетімен бірге 2/3 биікке кіруі тиіс. Зембілдің жарамдылығы алдын ала тексеріледі. Бөтелкелерді қолмен немесе арқаға салып тасуға тыйым салынады.
13.2.17 Электролитті дайындаған кезде ерітінді қатты қызып кетпес үшін қышқылды саптыаяқтан дистилденген су құйылған фарфор немесе басқа да қызуға төзімді сауыттың ішіне ақырындап құяды. Бұл уақытта электролит әйнек өзекпен не түтікпен, болмаса қышқылға төзімді пластмассадан жасалған бұлғауышпен үнемі араластырылып тұрады.
Электролит дайындағанда суды қышқылдың ішіне құюға тыйым салынады.
Дайын электролитке су құюға болады.
13.2.18 Аккумуляторханада жұмыс аяқталысымен беті-қолын сабынмен жақсылап жуып алу керек.
13.2.19 Түзеткіштерге күтім жасаған кезде мынадай сақтық шараларын қолданған жөн:
1) түзеткішке күтім жасау жұмыстарына қатысы жоқ адамдарды жібермеу;
2) түзеткіш шкафындағы жұмыстардың барлығын түзеткіштен тұрақты және айнымалы ток кернеуін және сүзгі конденсаторлары разрядын өшіріп барып атқару;
3) жұмыс істеп жатқан түзеткіш шкафын жабулы күйде ұстау;
4) түзеткіштен жүктеме түсірген кезде одан біруақытта айнымалы ток желісі кернеуін де өшіру.
13.2.20 Электр қозғалтқыш тоқтағаннан, түзеткіш немесе зарядтаушы құрылғылардың басқа да жабдығы өшірілгеннен соң алдын алу немесе ағымдағы жөндеу мақсатында аталған жабдықтан кернеу түсіріліп, ажыратқыштың жетегінде «Қоспа. Адамдар жұмыс жасап жатыр» жазбасы жазылған плакат ілінеді. Бұл плакатты жұмыс аяқталған бойда оны ілген қызметкер (немесе оны алмастыратын адам) ғана шеше алады.
13.3 Діңгек-антенна имараттары мен антенна-толқынжол трактілері
13.3.1 Діңгек-антенна имараттары мен антенна-толқынжол трактілеріне күтім жасау жұмыстары АҚ СТ 80429 – 4/019-2017 «Діңгек-антенна имараттарын пайдалану және техникалық күтім жасау жөніндегі нұсқаулыққа» сәйкес орындалуы тиіс.
13.3.2 ДАИ-дағы жұмыстарды 18 жасқа толған, арнайы мамандырылған ұйымда биікте орындалатын жұмыс әдістерін үйренген қызметкерлер атқарады. Оқу тәртібі мен үлгісін өнеркәсіптік қауіпсіздік саласындағы уәкілетті орган белгілейді. 
Биіктегі жұмыстар қауіптілігі жоғары жұмыс болып табылады және оны кемінде 2 адамнан құралатын бригада, рұқсат-нарядты (АҚ СТ 80429 – 1/022 – 2018 «Қазақтелеком» АҚ қауіптілігі жоғары жағдайларда рұқсат-нарядтар бойынша жұмыс жүргізу ережелерінің Ж-қосымшасы) ресімдеп және мақсатты нұсқамалықты өткізе отырып орындауы қажет.
13.3.3 Діңгектер мен мұнараларды бояу жұмыстарын арнайы оқудан өткен қызметкерлер, Қоғамның нормативтік-техникалық (биікте орындалатын жұмыстар бойынша) құжаттамасына сәйкес қауіпсіздік техникасы талаптарын міндетті түрде орындай отырып атқарады.
13.3.4 Діңгек пен мұнара айналасын пайдалануда шекарасы тіреу негізінің 1/3 биіктігіне тең болатын қашықтықта орналасқан аумақ қауіпті болып табылады. Жұмыс барысында қауіпті аймақта осы жұмыстармен тікелей байланысты адамдарға ғана, міндетті түрде қорғаушы каскаларды киіп жүруге рұқсат етіледі. Қорғушы каскаларды сонымен қатар тіреулерде орындалатын кез келген жұмыстар кезінде де қолданады.
ДАИ-дан мұз бен қар құлауы ықтимал жағдайда қауіпті аймақта орналасқан күтім жасаушы персоналды қорғау шаралары мынадай жолмен жүзеге асырылуы тиіс:
1) ескертпелі белгілерді орнатып қауіпті аймақты белгілеу;
2) көктайғақтың қауіптілігі бойынша нұсқаулықтар әзірлеп, нұсқамалықтар өткізу;
3) қауіпті аймақта жатқан өткелдерді төбе қалқаларымен, сондай-ақ тұрақты немесе алмалы-салмалы құрылымдармен қорғау (күтім жасау режімінде жұмыс істейтін РРС үшін).
13.3.5 Наряд-рұқсатты беру және ДАИ-да жұмыс бастамас бұрын нұсқамалық өткізу құқығы кәсіпорын бұйрығында көрсетілген адамдарға беріледі.
13.3.6 Жауапты жұмыс жетекшісінің, жұмыс жүргізуші мен жұмысқа рұқсат беруші міндеттерін қоса атқаратын тұлға бір бригаданың ғана жұмысына қатыса алады да, басқа бригадалардың жұмысына басшылық ете алмайды.
13.3.7 Діңгектер мен мұнаралардағы сыртқы АТТ монтаждау және күтім жасау жұмыстарын кемінде екі адам атқарып, олардың бірі діңгекте жұмыс істегенде, екіншісі жерден тұрып, жұмыс істеушілерді үздіксіз бақылап тұрады да, қажет болса, оған дереу көмек көрсетеді. Бақылаушы өзімен бірге монтер белбеуін алып жүруі тиіс.
13.3.8 Күн бұлттанып, найзағай жарқылдағанда, сондай-ақ жел жылдамдығы 12 м/с асқанда, көктайғақ, жаңбыр және қар жауған кезде діңгек пен мұнаралардың ашық алаңдарында жүруге тыйым салынады.
13.3.9 Күн бұлттанып, найзағай жарқылдағанда жерлендіргіштердің жанында жүруге тыйым салынады. Жерлендіргіштер орнатылған жерлерде «Сақ бол! Электр кернеуі» белгісін ілген жөн.
13.3.10 Қараңғы уақытта діңгектер мен мұнараларда авариялар кезінде ғана және РРЖ-да алдын алу жұмыстарын жүргізу үшін кернеуді өшірген кезде жұмыс істеуге рұқсат беріледі. Мұндай жағдайда жұмыс орнын діңгекші маманның аспа бесігіне бекітілген және жұмыс орнына жарық түсіретін аккумуляторлық шаммен жарықтандырады. Көтеру механизміне де жарық түсу қажет. 
13.3.11 Діңгек пен мұнараларға сатымен көтерілген кезде мынадай талаптарды орындау қажет:
1) антеннашы-діңгекші өзімен бірге жарамды монтер белбеуін алып жүруі және жұмыс кезінде діңгек немесе мұнара құрылыс элементтеріне шынжырмен бекітілуі тиіс.
2) сақтандырғыш қоршауы жоқ, осы Ережелердің талаптарына жауап беретін сатылармен авариялық жағдайда ғана және әр жолы РРЖ пайдаланатын кәсіпорынның техникалық басқарушысының немесе бас инженерінің жазбаша өкімімен немесе оның тікелей бақылауымен ғана көтерілуге болады;
3) бір адам діңгекке өрмелеп шыққан кезде секциялардың люктары көтерілген сайын жабылуы тиіс;
4) тік сатымен табаны тайғанамайтын аяқкиіммен және былғары қолғаппен ғана көтерілуге болады. Көтеріліп жатқан адамның киімі нықтап ықшамдалады;
5) егер тік сатымен бір топ адам шығып жатса, онда кезекті қызметкер жоғарыда орналасқан алаң люгы жабылған кезде ғана көтеріле алады;
6) торлы мұнараға бірнеше адам көтерілсе, әр саты арасымен бір адам ғана кезекпен көтерілуі тиіс;
7) дөңгелек мұнараның ішіндегі діңгек жарық болмаса (діңгектің ішкі жарығындағы аварияны түзеу жұмыстарынан басқа), мұнараға жеделсатымен немесе авариялық сатымен көтерілуге тыйым салынады.
13.3.12 Діңгек пен мұнара құрылымдарына әуе электр желілерін, дабылдама желілерін, байланыс желілерін және т.б. ЭҚОЕ талаптарына сәйкес іледі.
13.3.13 Діңгекпен көтерілген немесе түскен кезде антеннашы-діңгекші маманның қол сайманы мен ұсақ-түйек бөлшектері сөмкесінде жатады. Сөмкенің өздігінен ашылып кетуіне жол бермейтін құлыбы болу керек. Сатымен көтерілген кезде сөмкесі антеннашы-діңгекші маманға белбеулер арқылы, ал аспа бесікпен көтерілген кезде – соңғысына бекітіледі. Діңгек құрылымдарына құрал-сайманды, сомындарды және басқа да заттарды қоюға тыйым салынады.
13.3.14 Антеннашы-діңгекші маманды оның командасымен ғана көтеріп-түсіреді. Биікте жұмыс істеген кезде антеннашы-діңгекші маманның өзімен бірге мегафоны немесе тасымалды радиостанциясы жүруі тиіс. Антеннашы-діңгекші маманды көтеру және жүк пен құрылымдарды түсіру командасын бір жауапты адам ғана береді. 
13.3.15 Антеннашы-діңгекші маман діңгекке немесе мұнараға көтерілген кезде аспа бесік арқанының діңгек құрылымдарына тиіп кетуін болдырмау қажет.
13.3.16 Көтерілетін жүкті жұмыс жүргізу жобасына сәйкес бекіткен абзал. Көтеріліп жатқан жүктің астында тұруға тыйым салынады.
13.3.17 Антенналар мен басқа да жүкті түсіру үшін (шығыр білігі еркін айналған жағдайда) қауіпсіз тұтқалары жоқ шығырларды пайдалануға тыйым салынады, жалғыз ғана таспалы тежеуішті қолдану жеткіліксіз. Антеннаны көтеріп немесе түсіріп жатқан кезде діңгекке немесе мұнараға көтерілуге тыйым салынады.
13.3.18 Аспа бесікте тұрып тартпалар мен механикалық бөлшектерді арнайы әзірленген және белгіленген тәртіпте бекітілген күтім жасау жүйелерінің көмегімен ғана тексеруге болады.
13.3.19 Болат арқаннан тұратын тартпалардың болат арқандарын сұрыптау нормаларының бұзылғаны анықталса, оларды ауыстыру қажет. Оны бекітілген жоспар бойынша арнайы мамандырылған ұйым ауыстырады.
13.3.20 Тартпаларды ауыстырған кезде арнайы нұсқаулықты немесе жобаны басшылыққа алған жөн. Уақытша тартпаларды орнатқаннан кейін ғана тұрақты тартпаларды шешуге болады. Ауыстырылатын тартпаның жүктемесін уақытша тарпаға ауыстырған кезде, уақытша тартпаның жүктемесін жаңадан орнатылған тартпаға ауыстырған кезде, сондай-ақ тартпаларды қалыпты күйге келтіру жұмыстары кезінде діңгекте тұруға тыйым салынады.
13.3.21 Антенна-толқынжол трактісінің жағдайын тексеру үшін қолданылатын РРС ғимараттарының төбелерін периметрі бойынша биіктігі 1,0 м кем болмайтын металл қоршаумен қоршау керек.
13.4 Көтеру құрылғылары
13.4.1 Жүк пен адамдарды көтеруге арналған жүкарбалардың құрылысы, оларды дайындау, орнату және пайдалануға қойылатын талаптар ҚЕ 10-382-00 Жүк көтергіш крандарды құру және қауіпсіз пайдалану ережелерінде белгіленеді.
13.4.2 Көтеру құрылғыларында қол немесе электр жетекті шығырлар қолданылады. Шығырды көлденең беткейге қойып, кемінде екі есе максималдық жұмыс жүктемесі күшімен бекіту қажет. Шығырлар мен бұрма блоктар тұрақты (эксплуатациялық) немесе монтаждық зәкірлерге бекітіледі. Арқанды тартыммен жұмыс жасайтын ескі зәкірлерді пайдалануға тыйым салынады. Бір-біріне жақын орналасқан бірнеше тіркеуге күтім жасау үшін қада-зәкірге тиісті бекіткіші бар қол шанаға немесе дөңгелекке орнатылған жылжымалы шығырларды пайдалануға болады.
13.4.3 Адамдарды көтеруге арналған қол жетекті шығырлардың қауіпсіз тұтқалары болу керек. Тұтқаларының құрылысы тұтқаларының үздіксіз айналуы арқылы ғана көтеруге немесе түсіруге мүмкіндік беретіндей болу керек. Бұл ретте түсіру жылдамдығы 0,33 м/с аспауы тиіс.
13.4.4 Электр шығырдың электр қозғалтқышы білігінің барабан білігімен байланысы тісті немесе бұрамдықты беріліспен жүзеге асуы тиіс. Белдікті және үйкелісті беріліспен, үйкелісті және жұдырықшалы жалғастырғышпен жұмыс жасайтын шығырларды пайдалануға болмайды. Шығыр бөлшектерінің ұйғарынды өнімділігі осы механизмнің төлқұжатына және пайдалану мен монтаждау жөніндегі нұсқаулығына сәйкес анықталады.
13.4.5 Электр шығырды басқару пульты одан 3 м аспайтын қашықта орнатылуы тиіс. Пультты электрмен жабдықтау желісіне арнайы ағытқы арқылы қосады. Ағытқы басқару батырмасы «басылып» қалғанда электр қозғалтқышты шұғыл токсыздандыру үшін қолжетімді жерде пульттың сырт жағында бекітіледі.
13.4.6 Электр шығырлардың барлық ток өткізбейтін бөліктері жерлендірілуі тиіс.
13.4.7 Антеннашы-діңгекші мамандарды көтеріп-түсіруге арналған аспа бесіктің антенна құрылысының шығыңқы жерлеріне тиіп қалу ықтималын барынша болғызбау қажет. Оны тартпалы арқанды немесе (иілгіш немесе қатты) бағыттауыштарды орнату арқылы немесе көтерілетін адамдардың құрылыстың шығыңқы жерлерін тиіп қалу ықтималынан қорғау шараларын қолдану арқылы жасайды. Иілгіш бағыттауыштар көлденеңінен, көлбеуінен немесе тігінен орнатыла алады, ал олардың ұштары құрылымға нық бекітілуі тиіс.
13.4.8 Діңгекші мамандарды РРС ДАИ-ға көтеріп-түсіруге арналған аспа бесік куәландырылуы тиіс.
13.4.9 Мынадай әрекеттерге тыйым салынады:
1) электр механикалық жетекті жүйеде төлкелердегі монтаждық блоктарды қолдану;
2) діңгекші мамандарды электр шығырмен көтеріп-түсіру үшін ағаш материалдардан жасалған аспа бесіктерді қолдану;
3) аспа бесікке құрал-саймандар мен қосалқы бөлшектерден басқа, кәбілдерді, құбыршектерді және т.б. заттарды ілу;
4) көтеру құрылғылары шығырларының жанында оларға тікелей қатысы жоқ механизмдер мен басқа да заттарды қою.
13.4.10 Аспа бесік пен күймешенің тіркесімі өздігінен ағытылу мүмкіндігін болғызбауы тиіс.
Айқыш еспелі арқандарды пайдалануға болады.
13.4.11 Арқанның шығыр барабанына бекітілген жері сенімді, қарап тексеруге қолайлы және зауыттық нұсқаулыққа сәйкес болуы тиіс. Арқан барабанға көп қабаттап оралған жағдайда, әр қабатты дұрыстап орау қажет. Арқанның ұшы шығыр барабанына жұлынып, үйкеліп және қажалып кетпейтіндей етіп бекітілуі тиіс.
13.4.12 Көлденеңінен көтергіш арқанды ғана сақиналы ораммен күймеше бекітілетін жерде тіркеп қоюға болады. Көтергіш арқанды аспа бесікте тұрып тексеруге рұқсат беріледі. Тартқыш және сақтандыру арқандарын тұтастыруға болмайды.
13.4.13 Адамдарды көтеруге арналған және қазіргі уақытта қолданылмайтын арқандар майланып, барабандарға ұқыпты оралып, үймереттің ішінде сақталуы тиіс. Блок арқылы жұмысқа жарамсыз сымарқанды өткізіп жіберу керек.
13.4.14 Арқан барабанға толықтай оралған күйінде кемеріктері арқанның жоғарғы қабатынан кемінде бір арқан диаметріне тең шамаға жоғары тұру керек.
13.4.15 Арқанның әр қанатын барабанға дұрыс салу үшін шығыр ең жақын бұрма блоктан кемінде 20 барабан ұзындығына тең қашықта орналасуы тиіс.
13.4.16 Адамдарды ДАИ-ларға көтеру үшін жүк көтергіштігі кемінде 1 т. блоктар қолданылуы тиіс. Жүк қапсырмалары немесе ілмектері қақтау немесе қалыптау жолымен дайындалу керек. Құйылған немесе пісірілген қапсырмаларды не ілмектерді пайдалануға болмайды. Блоктардың құрылымы арқанның шығыршықтан түсуін, сондай-ақ шығыршықтың қарысуын болдырмауы тиіс. Шығыршық арықшасының ені арқан диаметрінен кемінде 1-1,5 мм артық болу керек.
Аспа бесікті қол шығырмен көтерген кезде қосарлы арқан күрмегі немесе болат қапсырма түрінде сақтандырғыш жабдықты орнату шартымен жүк блоктарын пайдалануға болады.
13.4.17 Адамдарды көтеру үшін қолданылатын әр блок, қапсырма немесе ілмектің зауыттық төлқұжаты немесе белгіленген тәртіпте жүргізілген сынақ хаттамасы болуы тиіс.
13.4.18 Төменгі бұрма блок арнайы зәкірге немесе тіреу құрылымдарына арқан керілісі босаған кезде төңкеріліп немесе ажырап қалмайтындай етіп бекітілуі тиіс.
13.4.19 Адамдар мен жүкті ДАИ-ға көтеруге арналған көтеру құрылғылары мен олардың көмекші саймандарын қолданысқа енгізбес бұрын, сондай-ақ 12 ай сайын осы құрылғыны пайдаланатын ұйым комиссиясының алдында техникалық куәландырудан өтуі тиіс. Комиссия құрамына антенналық топтың басқарушысы, еңбекті қорғау жөніндегі қоғамдық инспектор және антеннашы-діңгекші маман кіреді.
Куәландыру барысында қауіпті ақаулар анықталса, көтеру құрылғысы мен қосымша саймандарды пайдалануға тыйым салынады.
Күзде көтеру құрылғылары мен қосымша саймандарды комиссия бұрынғы құрамымен (сынақсыз) қайта тексереді.
Куәландыру және тексеру нәтижелері акт түрінде ресімделіп, құжатты радиокәсіпорынның техникалық басқарушысы бекітеді.
Көтеру құрылғысы 60 минут бойы құрылғының жүк көтергіштігінен 1,5 есе асатын статикалық жүктемемен және 10% асатын динамикалық жүктемемен сыналғаннан кейін барып қолданысқа жіберіле алады.
13.4.20 Көтеру құрылғыларының:
1) мерзімді тексеріс журналы;
2) шығырларының төлқұжаты (төлқұжатта шығыр түрі, мақсаты, дайындаушы-зауыт, шығарылған жылы, зауыттық нөмірі, жүк көтергіштігі, тежеу түрлері, электр қозғалтқыш деректері, барабан диаметрі, электр жетегінің қағидалық сұлбасы (электр жетекті шығырлар үшін) және т.б. мәліметтер көрсетіледі);
3) блоктарының төлқұжаттары;
4) тартпаларының, көтергіш және бағыттауыш арқандардың орналасуы көрсетілген орнату сызбасы, сондай-ақ блоктарды бекіту сызбасы болуы тиіс.
13.4.21 Антеннашы-діңгекші маманды ДАИ-ға көтерген кезде қол жетекті шығырға оқудан және нұсқамалықтан өткен екі қызметкер күтім жасауы тиіс. Электр жетекті шығырға электр қауіпсіздігі бойынша II тобы бар бір қызметкер күтім жасай алады. Шығырға күтім жасайтын қызметкерлерге антеннашы-діңгекші маман діңгекте тұрғанша шығырдан кетуіне тыйым салынады.
13.4.22 Арқан шығырға көлденеңінен келген жағдайда, ол электр шығырдың барабанына жоғарғы жақтан, ал қол шығырдың барабанына төменгі жақтан оралуы тиіс.
13.4.23 Шығырдың электр жетегін «көтеру» немесе «түсіру» батырмаларының бірін бекітпей басу арқылы басқарады. Батырманы жіберген соң электр жетегі өшірілуі тиіс.
13.4.24 Қауіптілікті байқаған кез-келген қызметкер сигнал бергенде, көтеру немесе түсіру үдерісі дереу тоқтатылу керек.
13.4.25 Мынадай әрекеттерге тыйым салынады:
1) аспа бесіктен команда берілмейінше адамдарды көтеріп-түсіру (жүк пен құрылымдарды көтеріп-түсіру командаларын бір жауапты тұлға ғана береді);
2) аспа бесікте адамдар тұрғанда пультты жөндеу немесе өшіру;
3) арқанды қолмен бағыттау;
4) барабанға келе жатқан арқанның жоғарғы жағында тұру;
5) жұмыс істеп жатқан шығырды тазалау, майлау немесе жөндеу;
6) аспа бесікте 2 аса адам көтеру;
7) қол шығырының шаппа доңғалағының ысырмасын шешу.
13.4.26 Аспа бесіктен заттар құлап, күтім жасаушы персоналдың жарақат алуын болдырмау үшін шығырды тіреу табанының ортасынан тіреу биіктігінің кемінде үштен бір шамасына тең қашықта орнату қажет. Ол мүмкін болмаса, шығырдың жанындағы жұмыс орны жоғарыдан құлап жатқан заттардан қорғалуы тиіс.
13.4.27 ДАИ-ға көтерілудің алдында:
1) көтергіш шығырды қарайды, шаппа механизмнің, тегершіктердің, ысырманың күйін, жығырдың жақтауға және жақтаудың зәкірге бекітілуін тексереді;
2) есіліп жатқан көтергіш арқанды тексереді.
Тексеріс барысында жемірілуден ғана емес, сондай-ақ үзілген сымдардан және ұшқын разрядтарынан зақымдалуы мүмкін көтергіш арқандардың жағдайына айрықша мән беру керек.
13.5 РРС-ға вахталық әдіспен күтім жасаған кездегі қауіпсіздік талаптары
13.5.1 Эксплуатациялық күтім бойынша биік таулы және жетуі қиын РРС санатына елдің таулы, шөлді және далалы жерлерінде таяудағы елдімекендерден, тасжол мен теміржолдан және сумен жабдықтау көздерінен 10 км аса қашықта орналасқан немесе байланыс кәсіпорнымен байланыс нысандарында күнделікті вахта ауысымына мүмкіндік бермейтін су немесе өзге бөгеуілмен бөлінген станциялар жатады.
13.5.2 Биік таулы және жетуі қиын РРС-ларға эксплуатациялық күтім жасау жұмыстары вахталық әдіспен атқарылады.
13.5.3 Қашықтағы және жетуі қиын байланыс нысандарының күтім жасаушы штаты өндірістік штат санының қолданыстағы нормативтеріне сәйкес, бірақ 2 адамнан кем болмайтындай белгіленеді.
13.5.4 Ауысым кезінде станциялардың техперсоналының әрекеттері пайдаланушы кәсіпорын әзірлеген, әр станцияның немесе біртекті станциялар топтамасының жағдайларына қарай таңдалған кәсіподақ органдарымен келіскен арнайы нұсқаулықтарда анықталады.
13.5.5 Биік таулы немесе жетуі қиын жерде орналасқан РРС-ның ауысым бастығы ауысымды дайындау, тауда қозғалу қауіпсіздігі және РРС-да болу кезіндегі қауіпсіздік үшін жауап береді.
13.5.6 Кірме жолы жоқ биік таулы РРС-ларға вахталық әдіспен күтім жасаған кезде әр ауысымның басында станцияға көтерілмес бұрын ауысым мүшелеріне алдағы жол жөнінде нұсқау беріп, жолдағы тосқауылдар және ықтимал қауіптіліктерді (тас құлау, көшкін, опырылу, таулы өзендер және т.б.) еңсеру әдістерімен таныстыру қажет. Нұсқамалықты құрылымдық бөлімше бастығының бұйрығымен тағайындалған адам өткізеді. Нұсқамалық пен тексеріс нәтижелері арнайы журналда тіркеледі.
13.5.7 Әр станция медициналық дәріқұтылармен жабдықталуы тиіс. Дәріқұты номенклатурасы құрылымдық бөлімшенің (бірлік) орналасқан жері бойынша аумақтық денсаулық сақтау органдарымен келісіледі.
13.5.8 Станциялар тамақ дайындауға арналған бөлмелермен, себезгі бөлмелерімен, жылы санитарлық тораптармен жабдықталады. Белгіленген қажеттілікке қарай төсек-орын, ыдыс-аяқ, шаруашылық және мәдени қажеттіліктерге жарайтын заттар беріледі.
13.5.9 Станцияда медициналық мекеменің кеңестері бойынша пайдалану кәсіпорны бекіткен сұрыпталымға сәйкес негізгі азық-түлік қоры (авариялық сақтық қорын ескере отырып) жасалады.
13.5.10 РРС алаңында ауыз суға арналған нық жабылатын ыдысты ойластыру қажет. Ыдыстарды бөлек алаңда немесе техникалық ғимараттың не тұрғын үйдің ішінде қоюға болады.
Су қорын кездейсоқ көзден толықтыруға тыйым салынады.
13.5.11 Қызметкерлер станцияға жұмысты вахталық әдіспен ұйымдастыру туралы салалық ереженің негізінде байланыс кәсіпорны әзірлеген Таулы және шөлді жерлерде жүргендегі қауіпсіздік шаралары жөніндегі нұсқаулыққа сәйкес шығады (көтеріледі).
13.5.12 Қызметкерлер қолданыстағы АҚ СТ 80429-1/016-2018 «Қазақтелеком» АҚ қызметкерлерін арнаулы жұмыс киімімен, арнайы аяқкиіммен және жеке қорғаныс құралдарымен қамтамасыз ету регламенті» ҰС-ға сәйкес арнаулы жұмыс киімімен, арнайы аяқкиіммен және басқа да жеке қорғаныс құралдарымен қамтамасыз етіледі.
13.5.13 Биік таулы РРС ауысым персоналының жүру қауіпсіздігін қамтамасыз ету үшін РРЖ-ны пайдаланатын кәсіпорын бастығы кірме жолы жоқ әр биік таулы РРС үшін РРС алаңына апаратын жолдың (соқпақтың) сипаттамасын жасап, жердегі анық көрінетін нысананы тұспалға алып, қажет болса бұл трассаға үйілген тастардан немесе басқа заттардан жасалған пирамида түріндегі айқын ажыратып тануға болатын шамшырақтарды бекітіп қоюы тиіс.
13.5.14 Тұспалға алынған нысандарға байланған, шамшырақтар мен қауіптілігі жоғары жерлердің (тас құлау, көшкіндер, шоқылар, опырылу, таулы өзендер) шекаралары көрсетілген трасса топографиялық картаға түсіріледі.
Осы картадан алынған бағыттың үзінді көшірмесі ЖЖТТ, РРЦ-да да, РРС-да болуы тиіс.
13.5.15 Бағыттың сипаттамасында бір топ адамның станцияға көтеріліп-түсуі үшін маусымдылықты ескере отырып, тәуліктің ең қолайлы уақыты (жергілікті жағдай бойынша) бойынша кеңестер берілуі мүмкін. Көтеріліп жатқан топтың бағыты түнеу мен тынығу қажеттілігіне қарай бірнеше кезеңге бөлінуі тиіс. Кезеңдерді белгілеген кезде қауіптілігі жоғары жерлерден өту үшін барынша қолайлы уақытты (негізінен таңғы уақыт) ескерген жөн.
13.5.16 РРЦ бастығы топ көтерілген (түскен) кезде бағыт парағында көрсетілген алдын-ала белгіленген уақытта топпен радиобайланыс орнатады. Ауысым көтеріліп (түсіп) болғаннан соң РРЦ бастығы бұл жөнінде бағыт журналында белгі қояды. Жұмысын атқарып болған ауысым станциядан түскенше РРЦ бастығы бастапқы базада қалады.
13.5.17 Станцияға көтерілмес (түспес) бұрын ауа-райы болжамын нақтылап алу керек. Ауа-райы болжамы қолайсыз болса, станцияға көтерілуге (түсуге) тыйым салынады.
13.5.18 Биік таулы РРС-ға көтерілер кезде РРЦ бастығы адамдардың әзірлігін, көшірмелі радиостанцияның әзірлігін, топтың киім-кешегін, жүкті, жүктің қаптамасын, альпинистік жарақты, қатысушыларда тау күнінен және шаңды дауылдан сақтайтын жеке қорғаныс құралдарының барын тексереді; тексеріп болған соң бағыт қағазы жазып беріледі. РРЦ бастығы көтерілуге рұқсат береді.
13.5.19 Тауда кемінде 2 адамнан құралған топпен жүруге болады. Аяңдап жүру керек, жүгіріп қозғалуға тыйым салынады. Жалғыз жүруге қатаң тыйым салынады.
13.5.20 Адамдарды биік таулы РРС-ға көтеру үшін арқанды жүк көтергіштерді пайдалануға тыйым салынады.
13.5.21 Метеожағдайлар күрт өзгеріп, қауіптілік жоғарылаған жағдайда (50 м дейінгі аралықта көру мүмкіншілігін шектейтін қалың тұман, жаңбыр, найзағай, боран) бағыт бойынша қозғалыс тоқтатылады. Мұндай жағдайда күн райы түзелгенше уақытша лагерь құрылады. Топтың жүріс-тұрыс-режімін жолбасшы белгілейді.
13.5.22 Жоғарыға көтерілгенде жазатайым жағдай орын алған кезде бағыт бойынша қозғалыс тоқтатылады. Қозғалысты бастау базасы радиобайланыс арқылы болған оқиға жөнінде хабардар етіледі. Құтқару тобы келгенше уақытша лагерь құрылады. 
13.5.23 Жетуі қиын жерлерде орналастырылатын РРС-тың ауысым персоналы жүріп өту мүмкіндігі жоғары автомашиналармен қозғалады. Жаяу жүруге тыйым салынады. Автомашина бұзылғанда немесе қандай да басқа себепке байланысты аялдау қажет болған кезде жаяу жүріп кетуге тыйым салынады.
13.5.24 Ауысым персоналын жеткізу үшін жауапты қызметкер қызметтік байланыс арнасы арқылы РРС-ға ауысымның келгені жөнінде растама алмаған жағдайда, бірінші машинаның жүру бағыты бойынша машинаны автомеханикпен жібереді.
13.5.25 Механикалық көлік құралдарын, соның ішінде өздігінен жүретін машиналар мен механизмдерді басқаруға мамандығы бойынша кемінде үш жыл үздіксіз жұмыс өтілі бар, осы машинаны басқаруға құқық беретін куәлігі бар, таулы аймақтарда жұмыс істеген кезде еңбекті қорғау ережелері бойынша оқудан және аттестаттаудан өткен қызметкерлер жіберіледі.
Өзіндік жұмысқа жіберілмес бұрын көлік құралдарын жүргізушілер тәжірибелі тағылымгердің басшылығымен күтім жасалатын РРС жағдайларында тағылымдамадан өтуі тиіс.
13.5.26 Биік таулы РРС-ға шықпас бұрын жүргізушілер алдын ала тасымал бағытымен және жол жағдайларымен (жол жабыны, тік жар, құламалы еңіс, кілт бұрылыстар, су тосқауылы, ауа райы болжамы және т.б.) танысып алуы тиіс.
РРС-ға жетеберіс жолы (жақсы құрылған жол болмаса) жақсы көрінетін және метеорологиялық өзгерістерге төзімді шамшырақтармен немесе мұнаралармен белгіленеді.
13.5.27 Әр көлік құралына белгілі бір жүргізуші бұйрық арқылы сайланады.
13.5.28 Биік таулы РРС-ға немесе жетуі қиын жерде орналасқан РРС-ға шығар алдында көлік құралдарын арнайы техникалық байқаудан өткізу керек. Әсіресе тежеулердің, меңгерікпен басқарудың, іліністің, дыбыстық сигналдың, жарықтың, гидрожүйе құбыршектерінің жөнділігіне ерекше мән берген жөн.
13.5.29 Әр көлік құралы медициналық дәріқұтымен, су күбішесімен, өртсөндіргішпен, авариялық тоқтау белгісімен (немесе қызыл жыпық шаммен) жабдықталуы тиіс. Сонымен қатар автомобильдер дөңгелектердің астына салынатын кемінде екі дана тянышпен және сүйреу қажет болған кезде қатты тіркеске арналған сайманмен, сондай-ақ тайғанауға қарсы шынжырмен және бекіністік құрал-сайманмен қамтамасыз етілуі тиіс.
13.5.30 Тауда жүрген кезде көлік жүргізушілерге мынадай әрекеттерге тыйым салынады:
1) «Құламалы еңіс» жол белгісімен белгіленген қия берісте немесе 10° аса еңісте ілінісін немесе берілісін өшіріп қозғалу;
2) иілгіш тіркеспен сүйреу;
3) көктайғақта қандай да тіркеспен сүйреу;
4) жол кез келген бағытта 100 м аралықта көрінбейтін жерлерге тұраққа тұру.
13.5.31 Қарсы жүру қиындаған таулы жолдарда еңіске қарай жүрген көлік жүргізушісі өрге қарай жүрген көлік құралдарына жол беруі тиіс.
13.5.32 Кілт бұрылысты ұзақ өрлі жермен көтерілген кезде қозғалыс бір төмендетілген беріліспен жүру керек.
13.5.33 Тайғақ және мұз басқан жолмен қозғалған автомобильдерді тайғанауға қарсы уақ түйінді шынжырмен жабдықтау қажет. Мүмкіндігінше қатты екпінсіз және кілт тежеусіз тоқтамай қозғалған абзал.
13.5.34 Қия беткейлерде аялдауға мәжбүр болған кезде көлік құралдары сырғып немесе жылжып кетпеуі үшін шынжыр табандардың немесе дөңгелектердің астына таяныштарды қою керек. Ұзақ аялдамалар үшін көлденең алаңдарды қолдану қажет. 
13.5.35 Көлік құралдарына жанар-жағармай құю жұмыстарын көлденең алаңқайда қозғалтқышты өшіріп барып орындайды. Жанармай құйған кезде шылым шегуге және ашық отты қолдануға тыйым салынады.
13.5.36 Жолдың құмды телімдерін тікелей, берілісті ауыстырмай, біркелкі жылдамдықпен жүріп өтеді. Автомобиль тоқтап қалса, 1-2 м аралықта дөңгелектердің алдындағы құмды алып тастау керек; қозғалуды ең төменгі берілістен бастап, дөңгелектің бос айналып қалуын болдырмау керек.
13.5.37 Құммен қозғалу үшін топыраққа ілініп кететін өткізгіштігі жоғары шиналарды қолданған жөн. Сырғанауға қарсы шынжырларды қолдануға тыйым салынады, себебі олар дөңгелектің құмға көміліп қалуына жағдай жасайды.
13.5.38 Көлік құралдары мен адамдарды өзеннен және бұлақтан кешіп өткізу жұмыстары алдын ала мұқият дайындықтан кейін ғана орындалады. Соның ішінде:
1) кешіп өтетін жерді таңдау және қарап білу;
2) кешіп өту жоспарын әзірлеу;
3) көлік құралдарын дайындау.
13.5.39 Кешіп өту операциясына қатысушылардың барлығы кешіп өтетін жермен және операция кезіндегі қауіпсіздік шараларымен егжей-тегжейлі танысуы тиіс.
13.5.40 Қатты жаңбыр, қар, тұман, мұз сөгілу, сел, қатты жел кезінде ені қандай да болсын су тосқауылынан кешіп өтуге тыйым салынады.
13.5.41 Өткелді екі жағынан белгілеп қою керек. Өткел жолағының ені 3 м кем болмауы тиіс.
13.5.42 Өзеннің немесе жылғаның кешіп өтетін жердегі түбі қатты және тегіс болуы тиіс. Өткел жолдында тырбиған ағаштар, үлкен тастар, шұңқырлар және басқа да бөгеттер болмау керек.
Кешіп өтуге рұқсат берілетін тереңдік 5-кестедегі шамалардан аспауы тиіс (ағын жылдамдығына қарай).
5-кесте
	Су ағынының жылдамдығы, м/с
	Өткелдің ұйғарынды тереңдігі, м

	
	адамдар
	автомобильдер
	тракторлар

	1,5 дейін
	1,0
	0,6
	

	3,0 дейін
	0,8
	0,3
	0,9-1,0


13.5.43 Өткелді кешіп өтпес бұрын қозғалтқыш пен күш берілісі агрегаттарына су түспеу үшін көлік құралдарын арнайы дайындап алу керек (желдеткіш жетегінің белбеуін шешу, желдеткіш жалюзиін жабу, радиатордың алдында шере табағын қою, қажет болса, аккумуляторларды уақытша су деңгейінен жоғары көтеріп қою және т.б.).
13.5.44 Өткелді өзен (жылға) жағасына біраз еңіспен, ағынның ыңғайына қарай, қозғалтқыштың иінді білігінің үлкен айналымымен бірінші беріліспен жүріп өту керек. Бұл ретте тоқтауға, берілістерді ауыстыруға, айналымдарды азайтуға немесе қозғалтқышты өшіруге тыйым салынады.
13.5.45 Өткелді кешіп өткен соң желдеткіш белбеуін, аккумуляторлық батареяларды орнына қойып, тіркестерді (толық емес қосу арқылы) және тежеуді (қозғалыс кезінде мезгілімен тежеуді басу арқылы) кептіру, май деңгейін тексеру және қозғалтқыш ойығында судың жоғын тексеру қажет.
13.5.46 Биік таулы РРС және жетуі қиын жерлерде орналасқан РРС автокөлігі мен тракторларын пайдалану мерзімі нақты тозумен анықталады және бірінші күрделі жөндеуге дейін белгіленеді.
13.6 Магистралдық газ құбырлары трассаларының жанында орналасқан радиорелелік станциялар
13.6.1 Жергілікті жағдайларға қарай магистралдық газ құбырлары трассаларының жанында орналасқан нақты РРС үшін қызметкерлердің еңбек қауіпсіздігін қамтамасыз ететін еңбекті қорғау жөнінде нұсқаулықтар әзірленуі тиіс. Нұсқаулықтарды Мемтаутехқадағалау аумақтық органдарымен келіседі және РРЖ-ны пайдаланатын ұйым басшылығы бекітеді.
13.6.2 Техникалық басқарушылар РРС-ға күтім жасаушы персонал үшін нұсқамалықты ұйымдастырады және олардың еңбекті қорғау ережелерін орындауын бақылайды.
13.6.3 Нұсқамалықты кемінде тоқсанына бір рет өткізу керек. Өткен нұсқамалық туралы жазба арнайы журналда жазылып, нұсқамалықты өткізген және алған қызметкерлердің қолы міндетті түрде қойылады.
13.6.4 РРЖ-да магистралдық газ құбырының бұзылуымен байланысты әр жазатайым оқиға жөнінде РРЖ басшылығы өзінің жоғарғы басшылығына хабарлайды және Газ қызметі өкілдерімен бірге тиісті тергеу-тексеру шараларын жүргізеді.
13.6.5 Магистралдық газ құбырларының жанында орналасқан РРС-ның ауысым персоналы:
1) газ құбырынан газдың кемуіне тән белгілерді;
2) РРС үймереттерінде газ пайда болған кезде міндетті түрде орындалатын шараларды;
3) газ бен оттан зардап шеккендерге алғаш көмек көрсету жолдарын;
4) авариялық жағдайларда жүріс-тұрыс ережелерін білуге міндетті.
13.6.6 Газ құбырларындағы авариялар кезінде РРС-ға күтім жасаушы персоналға тікелей қауіп төнген жағдайда, персонал көшірілуі тиіс. Эвакуация бағыты сол жерде РРС-ның газ құбырына қатысты орналасуын және осы жердегі желдің бағытын ескере отырып әзірленеді.
13.6.7 РРС үймереттерінде газдың барын табу үшін арнайы газдабылдарды орнатады. Олар үймереттегі газ концентрациясы белгілі бір деңгейге дейін жеткен кезде жарық және дыбыстық дабылдаманы автоматты түрде қосады.
13.6.8 Газдабыл қосылған кезде РРС-ның ауысым персоналы бұл жөнінде қызметтік байланыс желісімен тораптық немесе түпкі станцияға хабарлайды.
13.6.9 Тораптық немесе түпкі станция дереу ЖЖТТ басшылығына РРС-да газдың шыққаны жөнінде хабарлайды және бұл жөнінде жергілікті газ қызметтерін хабардар етеді.
13.6.10 РСС персоналы үшін пайда болған қауіптілік деңгейін ЖЖТТ басшылығы Газ қызметімен бірге анықтайды және РРЖ бойынша өкім шығарады. РРС-ның жанындағы газ құбырында авария болып, станция персоналының өміріне тікелей қауіп төнген жағдайда, эвакуация жөнінде шешімді тікелей басқарушы қабылдайды.
13.6.11 РРС-да жұмыс істейтін автокөліктердің тұрақты бағыттарын жергілікті газ қызметімен келісу қажет.
13.6.12 Күтім жасаушы персоналды алыстағы және жетуі қиын РРС-ларға тасымалдауға арналған және магистралдық газ құбырлары трассаларының бойымен салынған жолдармен жүретін көлік газдабылдармен жабдықталады. Көлікті жөнелтпес бұрын тораптық (түпкі) станция басқарушысы қауіпсіз жүру бағытын таңдау үшін жергілікті газ қызметімен газ құбырының жағдайын біледі. Жүргізушінің жол парағында газ құбырының авариялық телімдері жөнінде тиісті белгілер қойылады.
13.6.13 Көлікте орнатылған газдабыл қосылып кеткен кезде топ басқарушысы бастапқы орынға қайту жөнінде өкім береді де, бұдан соң ЖЖТТ басшылығына аспаптың қосылып кеткен жері жөнінде есеп береді. Магистралдық газ құбырларының бойымен кез келген жағдайда газ құбырынан 200 м жақын аралықта автокөліктің жүруіне тыйым салынады. Магистралдық газ құбырын арнайы белгіленген жерлерде ғана кешіп өтуге болады.
13.7 Контейнерлік типті радиорелелік станцияларға күтім жасаған кездегі қауіпсіздік талаптары
13.7.1 Радиорелелік байланыс желілерінде жабдықты орналастыру үшін жерге қойылатын контейнерлерді және жерге көмілетін контейнерлерді қолданады.
Контейнерлік станциялардың түріне қарай және жергілікті жағдайларды ескере отырып, осы эксплуатациялық кәсіпорынның мамандары еңбекті қорғау жөнінде нұсқаулықтар әзірлеп, кәсіпорын басшылығы оны бекітуі тиіс.
13.7.2 Жерге көмілетін контейнерлік РРС-ларға кәбілдік байланыс желілерінің КЖКП-да жұмыс істегендегі жалпы қауіпсіздік талаптары таралады.
13.7.3 Барлық контейнерлік РРС-лар мынадай талаптарды міндетті түрде орындауы тиіс:
а) күтім жасалмайтын РРС-ға қандай да көлікпен (тікұшақ, автомашина, жол талғамайтын көлік) келген мамандар контейнерді ашып, тіршілікті қамтамасыз ету кепілдігіне көз жеткізіп алуы тиіс. Бұдан кейін ғана көлік бағыты бойынша қозғалысын жалғастырады;
б) контейнерлік РРС-ларда аккумуляторлық батареялармен алдын алу жұмыстарын ғана (электролит тығыздығын өлшеу, клеммалар мен дистилденген суды өңдеу) жүргізуге болады.
Қалған жұмыстардың барлығы стационарлық жағдайларда орындалуы тиіс.
13.8 Тиеу-түсіру жұмыстары
13.8.1 Тиеу-түсіру жұмыстарын қатты және тегіс жабыны бар арнайы бөлінген аумақта, жұмыс жүргізу кезінде еңбекті қорғау ережелерінің орындалуы үшін тікелей жауапкершілікті көтеретін арнайы бөлінген инженерлік-техникалық қызметкердің басшылығымен жүргізеді.
13.8.2 Тиеу-түсіру жұмыстарын көтеру-тасу жабдығының (крандар, тиегіштер және т.б.) және шағын механизм құралдарының (блоктар, аспалар және т.б.) көмегімен механикаландырылған жолмен атқарған жөн.
13.8.3 Тиеу-түсіру жұмыстарын орындаудың механикаландырылған тәсілі массасы 20 кг астам жүк үшін, сонымен қатар жүкті 3 м астам биікке көтерген кезде міндетті болып табылады.
13.8.4 Жүкті тегіс және көлбеу беттің бойымен қолмен тасудың бір адамға келетін шекті нормасы 18 жастан асқан ер адамдар үшін 20 кг аспауы тиіс. 
18 жастан асқан әйелдер үшін жүкті қолмен көтеру және тасу кезіндегі шекті ұйғарынды жүктеме нормалары 7-кестеде көрсетілген деректерге сәйкес келуі тиіс.
7-кесте
	Жұмыс сипаты
	Жүктің шекті ұйғарынды массасы

	Басқа жұмыспен кезектескен кезде жүкті көтеру және тасу (сағатына 2 ретке дейін) 
	10 кг

	Жұмыс ауысымының ішінде жүкті үнемі көтеру және тасу 
	7 кг

	Жұмыс ауысымының әр сағаты ішінде атқарылатын динамикалық жұмыс шамасы мына мәндерден аспауы тиіс: 
	

	жұмыс бетінен
	1750 кг

	еденнен
	875 кг


Ескертпелер
1. Көтерілетін және тасымалданатын жүк массасына ыдысы пен қаптамасының массасы қосылады.
2. Жүкті арбамен немесе контейнерлерде тасымалдаған кезде салынатын күш 10 кг аспауы тиіс.
13.8.5 Трансформаторларды, машиналарды және басқа да салмағы ауыр жабдықты көтерген кезде жүкті матау сызбасы әзірленуі тиіс. Арқан жібі қаңқаларға, жақтауларға немесе осындай мақсаттар үшін арнайы қарастырылған бөлшектерге (сақиналар, қапсырмалар және т.б.) ілінуі тиіс.
13.8.6 Салмағы ауыр жүкті көлденең беткеймен катоктардың көмегімен жылжытуға рұқсат беріледі. 
13.8.7 Жүкті катокпен жылжытқан кезде жолды барлық бөгде заттардан тазартып алған жөн. Катоктардың шеттері жүктің астынан 0,5 м артық шықпауы керек. Катоктарды жүктің астына әкелу үшін сүймендерді және домкраттарды пайдалану керек. Жүк төңкеріліп қалмас үшін жүктің алдыңғы бөлігінің астына салынатын қосымша катоктардың болғаны абзал.
13.8.8 Жүк көлбеу жазықпен түсірілген кезде жүктің өз ауырлығы әсерінен сырғып түсуіне немесе төңкеріліп қалуына жол бермейтін ұстағыш саймандарды қолдану қажет.
13.8.9 Тасымалданып, көтеріліп немесе түсіріліп жатқан жүктің астында жүруге тыйым салынады.
13.8.10 Барлық тиеу-түсіру жұмыстарын қолғаппен, ал жүк көтергіш механизмдер көмегімен жұмыс орындаған кезде — каскалармен орындау керек.
13.9 Биікте атқарылатын жұмыстар
13.9.1 Биікте атқарылатын жұмыс үшін мінбе, жима саты, көшірмелі сатылар және т.с.с. арнайы құрылғылар қолданылады. Кез келген құрылғы орындалатын жұмыстардың шарттары мен сипатына қарай қолданылады. Кездейсоқ тіреулерге (жәшіктер, кірпіштер және т.б.) уақытша төсеніштерді қоюға болмайды.
13.9.2 Ағаш мінбелер қиғашқабатсыз, сызатсыз және бұтанақсыз қылқанжапырақты ағаштан немесе жапырақ текті сүректен дайындалады. Қолданылатын тақтайлардың қалыңдығы 50 мм кем болмау керек.
13.9.3 Мінбе төсемінің ені 1 м кем болмайтын тегіс беткейі болу керек, төсем тақтайларының арасындағы саңылаулар 5 мм аспауы керек. Максималдық есептік жүктеме кезіндегі төсем бүгілісі 20 мм асуы тиіс. Төсем шетінен монтаждалатын құрылымдарға дейінгі арақашықтық 50 мм аспауы тиіс. Әрлеу жұмыстары кезінде – саңылау 150 мм (бұл ретте жұмыс жүргізілмей жатқан кезде ғимарат пен ағаш арасындағы мұндай саңылауды жабу қажет).
13.9.4 Мінбелердің тұтқалары, жиегі (бүйір тақта) және бір аралық көлденең элементі болуы тиіс. Тұтқа биіктігі 1 м, жиек биіктігі – кемінде 0,15 м. Тұтқа бағандары арасындағы қашықтық 2 м жоғары болу қажет.
Бүйір тақталарды төсемге орнатып, тұтқаларды бағандарға ішкі жақтан бекіткен жөн. Ағаш тұтқалардың қылауы болмау керек.
13.9.5 Электр қондырғыларға күтім жасаған кезде, сондай-ақ жөндеу кезінде металл сатылар мен жима сатыларды пайдалануға тыйым салынады. Көшірмелі сатылар мен жима сатылар құрғақ бұтанақсыз қылқанжапырақты араланған материалдардан дайындалуы тиіс. Сатылар мен жима сатылардың барлық бөлшектерінің беті жонып тегістеледі.
13.9.6 Сатылар мен жима сатылардың басқыштары арқалықтарға ойып орнатылуы тиіс. Басқыштардың арасындағы арақашықтық 0,25 м кем және 0,4 м артық болмау керек.
13.9.7 Сатылар мен жима сатылардың арқалықтары 2 метр сайын, сондай-ақ жоғарғы және төменгі басқыштардың астынан диаметрі кемінде 8 мм тартпалы бұрандалармен бекітіледі.
13.9.8 Ағаш сатыларды ағаштың бүлінуін жасыра алмайтын мөлдір лакпен бояған абзал.
13.9.9 Жалғамалы сатының ұзындығы қызметкерге сатының жоғарғы шетінен кемінде 1 метр арақашықта орналасқан басқышқа тұрып жұмыс істеу мүмкіндігін беруі тиіс. Саты ұзындығы 5 метрден аспауы тиіс.
Саты ұзындығы жеткіліксіз болған жағдайда, жәшіктер мен бөшкелерден және т.б. тіреу болатын құрылымды жасауға тыйым салынады. Жалғамалы сатыларды табан жазықтығына 70–75° бұрыш жасап орнатқан жөн. Сатының жоғарғы жағына қосымша бекітусіз 75° жоғары бұрышпен орнатуға тыйым салынады.
13.9.10 Жерге орнатылатын көшірмелі сатылардың астыңғы шеттерінің өткір ұштары болу керек, ал сатыларды тегіс және кедір-бұдыр еденде (паркет, тақталы, бетонды және т.б.) пайдаланған кезде – резеңкеден немесе басқа да тайғанамайтын материалдан жасалған тоспалары болу керек. Қажет болса, сатының жоғарғы шеттерінде арнайы ілгектер болу керек. 1,3 м жоғары биікте жалғамалы сатымен жұмыс істеген кезде сақтандырғыш белбеуді қолданған жөн. Ол имарат құрылымына немесе имаратқа нық бекітілген сатыға тіркеледі.
13.9.11 Алаңдары бар жима сатылар пирамида пішінді, орнықты және оңай жылжымалы болу керек.
Дөңгелектері бар жима сатылардың бекіткіш құрылғысы болуы, және осы жима сатылардың үстінде жұмыс істеген уақытта дөңгелектердің қозғалысын бұғаттауы тиіс.
Биіктігі 1,0 м және одан асатын жима саты алаңдарының қоршауы (таяныштары, шарбақтары) болу керек. 
13.9.12 Жайылмалы сатылар мен жима сатылардың жұмыс барысында өздігінен жайылып кетуіне жол бермейтін бекіткіш құрылғысы болу керек.
13.9.13 Шарбақтары немесе таяныштары жоқ сатылардың, жима сатылардың екі жоғарғы басқышында тұрып жұмыс істеуге, басқышта бір адамнан артық тұруға тыйым салынады.
Биікте жалғамалы сатыдан немесе жима сатыдан басқа сатыға немесе жима сатыға аттап өтуге тыйым салынады.
13.9.14 Мынадай жағдайларда сатылардың үстінде тұрып жұмыс істеуге тыйым салынады:
1) жұмыс істеп жатқан машиналардың, біліктердің, тегершіктердің, тасымалдағыштардың және т.б. жанында немесе солардың үстінде;
2) механикаландырылған аспапты қолдана отырып (мысалы, пневматикалық немесе электр балғамен тесік тескенде) немесе сымдарды тартқанда биікте ауыр бөлшектерді ұстау үшін және т.б.
3) көшірмелі электр аспабымен.
Мұндай жұмыстарды орындау үшін арнайы құрылыстарды немесе шарбақты жима сатыларды қолданған жөн.
13.9.15 Сатыда тұрып орындалатын жұмысты бастамас бұрын сатының орнықтылығын қамтамасыз ету, содан кейін тексеріп байқау арқылы оның абайсызда тайып немесе жылжып кетпейтініне көз жеткізіп алу қажет.
13.9.16 Егер тез арада сатының жоғарғы жағын нық бекіту мүмкін болмаса, сондай-ақ адам көп жүретін жерлерде жұмыс істегенде абайсызда түртіп кету салдарынан сатының құлауына жол бермеу үшін оның ұшында металл ұштықтардың немесе резеңке тоспалардың барына қарамастан, сатыны басқа қызметкер ұстап тұруы тиіс.
13.9.17 Сатыны кіріп-шығатын есікке қарсы орнату қажет болса, оны басқалары итеріп кетпес үшін ұстап тұратын қызметкерді бөліп берген жөн.
13.9.18 Биікте жұмыс істеу үшін баспалдақ алаңының марштарында арнайы төсеніштерді қарастыру керек.
13.9.19 Ағаш сатылар мен жима сатыларды тексерген кезде ағаштың күйіне, оның техникалық талаптарға сәйкес келуіне назар аударған жөн.
Басқыштар мен арқалықтың бойындағы жарықшақтардың ұзындығы 100 мм аспауы және тереңдігі 5 мм аспауы тиіс. Бұл жарықшақтардың орналасқан жерлері және бағыты арқалықтың және басқыштардың босаңсуына әкелмеуі керек. Жарықшақтарды немесе шытынаған жерлерді сылау, желімдеу немесе қандай да өзге жолмен бітеуге болмайды.
Көлденең жарықшақтар болмау керек.
Сатылар мен жима сатылардың металл бөлшектерінде жарықшақтар, қылау, үшкір шеттер болмауы тиіс.
Арқалықтың төменгі тірек бөлігі және оның аяғындағы сүйеніштер мұқият тексеріледі. Сүйеніштер арқалыққа нық бекітіліп, саңылаулары болмау керек. Қажалып кеткен резеңке бөлшектер ауыстырылып, мұқалған тиектер жақсылап қайралады.
13.9.20 Дайындағалған немесе күрделі жөндеуден өткен сатылар мен жима сатылар 120 кгс статикалық жүктемемен, ал пайдалану барысында – 120 кгс жүктемемен сыналады. Аталған жүктеме қабырғаға немесе көлденең жазықтыққа құрылымға 75° бұрышпен бекітілген сатының ашық арасындағы бір күшейтілмеген басқышқа 20 минутқа қойылады. Жүкті алып тастаған соң басқыштарда және олардың арқалыққа ойып салынатын жерлерінде зақымдар болмау керек.
Тексеріс барысында күдік туғызатын басқыштарға тағы жүк іле отырып қосымша сынайды. Сынақ барысында табылған ақаулар жойылады, бұдан соң сынақ жаңадан толық көлемде қайталанады.
13.9.21 Егер жима сатының басқыштары іргелес иіннің екеуінде де болса, онда бірінші иінді сынап болған соң тура сондай тәсілмен екінші иін де сыналады.
13.9.22 Ағаш сатылар мен жима сатылардың мерзімді сынақ мерзімдерін радионысан басшылығы оларды пайдалану шарттарына қарай, бірақ 6 айда 1 реттен сирек емес етіп белгілейді.
13.9.23 Сынақтың жүргізілгені актімен ресімделеді және арнайы журналда тіркеледі. Сатылардың (жима сатылардың) арқалықтарында кезекті сынақ күні көрсетіледі.
13.9.24 Қолданыстағы әр саты мен жима сатыға түгендеме нөмірі беріледі. Бұл нөмір, сондай-ақ саты мен жима сатының тиістілігі (орталық, цех, телім және т.б.) арқалықтарда көрсетіледі.
А-қосымшасы
(ақпараттық)
Жұмыс орындарының жарықтылық нормалары
А.1-кесте
	Өндірістік үймереттер мен жұмыс орындарының атаулары
	Жарықтылық нормалары белгіленетін беткейлер
	Жұмыс беткейінің орналасуы және еден бетінен биіктігі
	СНжЕ II А-4 –79 көру жұмысының дәрежесі мен аралық дәрежесі  
(1,2)
	Нормаланатын жарықтылық, ЛК
	Жұмысты жалғастыру үшін авариялық жарықтың жарықтылық деңгейлері, ЛК 
(6)
	Қосымша нұсқаулар

	
	
	
	
	Жалпы жарықтандыру жүйесі 
	Аралас жарықтандыру жүйесі
	
	

	
	
	
	
	газ қуатсыздану шамдарымен
	қызу шамдарымен
	газ қуатсыздану шамдарымен
	қызу шамдарымен
	
	

	1
	2
	3
	4
	5
	6
	7
	8
	9
	10

	Аппаратхана (күтім жасалатын) (3,5)
а) аппаратура бағандары
б) басқару пульты
	Жалпы үймерет бойынша
Бағаналар беткейі, аспаптар шәкілі
Пульт беткейі, аспаптар шәкілі
Беткі тақтай
	Г 0,8
В 0,2 – 1,8
В 0,2 – 1,5
Г 0,8

	-
III т
III т
III т

	200
200
200
200

	150
150
150
150

	-
-
-
-

	-
-
-
-

	-
10
10
10
10
10
10
	

	Үнемі күтім жасалмайтын автоматтандырылған аппаратхана:         (5)
аппаратура бағаны

	Жалпы үймерет бойынша
Бағаналар беткейі, аспаптар шәкілі
	Г 0,8
В 0,2 – 1,8

	-
III т – 1 

	150
150

	100
100

	-
-

	-
-

	-
-

	

	Автоматты өртсөндіргішті орнатуға арналған зарядтау станциясы
	Жалпы үймерет бойынша
Қондырғы беткейі, аспаптар шәкілі
	Г 0,8
Г 0,5 – 1,0

	-
IV т

	150
150

	100
100

	-
-

	-
-

	-
-

	Қызу шамдарын жобалауға болады


А.1-кестесінің жалғасы
	Дизельді сынау үймереттері
	Жалпы үймерет бойынша
Дизель беткейі, аспаптар шәкілі
	Г 0,8
Г 0,6 – 1,0

	-
IV г

	150
150

	100
100

	-
-

	-
-

	-
-

	Қызу шамдарын жобалауға болады


1, 2 – Жарықтылық нормалары орындалатын жұмыстың қысқа мерзімділігіне байланысты жарықтылық шәкілі бойынша бір сатыға түсірілді.
3 – Адамдарды эвакуациялау үшін авариялық жарық міндетті түрде болу керек.
5 – Қозғалмалы шырағдандар үшін ашалы резеткілерді ойластырған жөн.
6 – Алымында люминесцентті шамдардағы, ал бөлімінде қызу шамдарындағы жарықтылық деңгейі көрсетілген.                                                                                                                                         
Б-қосымшасы
(ақпараттық)
Өндірістік үймереттердің жұмыс аймағындағы ауа температурасы, ылғалдылығы және қозғалыс жылдамдығының нормаланатын шамалары (МЕМСТ 12.1.005-88 алынған үзінділер)
Б.1-кесте
	Жыл мезгілі
	Жұмыс санаты
	Температура, град. С
	Оңтайлы ылғалдылық, %
	Қозғалыс жылдамдығы, м/с

	
	
	оңтайлы
	ұйғарынды
	
	

	
	
	
	жоғарғы шегі
	төменгі шегі
	оңтайлы
	ұйғарынды
	оңтайлы
	ұйғарынды

	
	
	
	Жұмыс орындарында
	
	
	
	

	
	
	
	тұрақты
	тұрақсызс
	тұрақты
	тұрақсыз
	Тұрақты және тұрақсыз жұмыс орындарында, дейін
	Жұмыс орындарында – тұрақты және тұрақсыз


	Жылдың суық 
мезгілі
	Жеңіл – I а
Жеңіл – I б
Орташа ауырлық – II а
Орташа ауырлық – II б
	22-24
21-23
18-20
17-19
	25
24
23
21
	26
25
24
23
	21
20
17
15
	18
17
15
13
	40-60
40-60
40-60
40-60
	75
75
75
75
	0,1
0,1
0,2
0,2
	0,1 дейін
0,1 дейін
0,3 дейін
0,4 дейін

	Жылдың 
жылы
мезгілі
	Жеңіл – I а
Жеңіл – I б
Орташа ауырлық – II а
Орташа ауырлық – II б
	23-25
22-24
21-23
20-22
	28
28
27
27
	30
30
29
29
	22
21
18
16
	20
19
17
15
	40-60
40-60
40-60
40-60
	28˚ С кезінде 55
27˚ С кезінде 60
26˚ С кезінде 65
25˚ С кезінде 70
	0,1
0,2
0,3
0,3
	0,1-0,2
0,1-0,3
0,2-0,4
0,2-0,5


Iа санатына отырып атқарылатын және күш салуды қажет етпейтін жұмыстар жатқызылады.
Iб санатына отырып, тұрып атқарылатын немесе жүрумен байланысты және біраз күш сала отырып орындалатын жұмыстар жатқызылады.
II а санатына жүрумен, ұсақ (1 кг дейінгі) бұйымдарды немесе заттарды түрегеп немесе отырып тасумен байланысты немесе белгілі бір күш салуды қажет ететін жұмыстар жатқызылады.
II б санатына түрегеп атқарылатын, жүрумен, шағын (10 кг дейін) жүктерді тасумен байланысты және шамалы күш салып орындалатын жұмыстар жатқызылады.
В-қосымшасы
(ақпараттық)
Жұмыс орындарындағы ұйғарынды шу деңгейлері (ИҚН 601-92)
В.1-кесте
	Жұмыс орындары және үймереттер
	Октавалық жолдардағы дыбыстық қысым деңгейлері, дБ
орташа геометриялық жиілігі, Гц
	Дыбыс деңгейлері және дыбыстың балама деңгейлері, дБ

	
	31,5
	63
	125
	250
	500
	1000
	2000
	4000
	8000
	

	Радиорелелік станциялардың аппаратханалары
	96
	83
	74
	68
	63
	60
	57
	55
	54
	65


Нормалар аккустикалық сигналдар түріндегі дыбыстық жүктемеге (сөйлеген сөз, музыка, дыбыстық эффектілер және т.б.) таралмайды.
Г-қосымшасы
(ақпараттық)
Қорғаныс құралдарын есепке алу және ұстау журналы
Г.1-кесте
___________________________________________________________________________________________ (қорғаныс құралдарының атауы, түрі)
	Түгендеме №
	Сынақ күні
	Келесі сынақ күні
	Мерзімдік тексеріс күні
	Мерзімді тексеріс нәтижесі
	Тексеріс жүргізген тұлғаның қолы
	Орналасқан жері
	Жеке пайдалануға берілген күні
	ЖҚҚ-ны жеке пайдалануға алған тұлғаның қолы 
	Ескертпе

	1
	2
	3
	4
	5
	6
	7
	8
	9
	10


Ескертпелер:
1. Мерзімдік тексерістер кемінде 6 айда бір рет өтеді.
2. Сынақ хаттамаларын басқа ұйымдарға берген кезде хаттама нөмірі «Ескертпелер» бағанында көрсетіледі.
Д-қосымшасы
(ақпараттық)
Қорғаныс құралдарының эксплуатциялық механикалық сынақтарының нормалары мен мерзімдері
Д.1-кесте
	Қорғаныс құралдарының атауы
	Статикалық жүктеме сынағы
	Сынақ ұзақтығы, мин
	Жүктеме, Н (кГс)
	Сынақ мерзімділігі

	Сақтандырғыш монтер белбеулері мен сақтандыру арқандары
	Үзілу
	5
	4000 (400)
	6 айда 1 рет


Д.2-кесте Қорғаныс құралдарының электр сынақтарының нормалары мен мерзімдері
	Қорғаныс құралдарының атауы
	Электр қондырғы кернеуі, кВ
	Сынақ кернеуі
	Сынақ ұзақтығы, мин
	Бұйымнан өтетін ток, мА, дейін
	Сынақ мерзімділігі

	1
	2
	3
	4
	5
	6

	Оқшаулағыш атауыз
Газразрядты шамы бар 1000 В жоғары кернеу көрсеткіштері:
жұмыс бөлігі
(бойлық жағы)
оқшаулағыш бөлік
индикация кернеуі
1000 В дейінгі кернеу көрсеткіштері:
· индикация кернеуі
- сызбаның жөнділігін тексеру:
бірполюстық көрсеткіштер
       қосполюстық көрсеткіштер
       оқшаулағыш бөлік

	1 дейін
6-10
35
10 дейін
15
20
10 дейін
2 – 10 
6 – 10 
1 дейін
1 дейін
1 дейін
0,5 дейін
Жт. 0,5 – 1 дейін
	2
3-еселі желілік, бірақ кемінде 40
3-еселі желілік
12
17
24
Кемінде 40
0,55 дейін
1,5 дейін
09 дейін
Кемінде 1,1
Uжұм.макс
Кемінде 1,1
Uжұм.макс
1
	5
5
5
1
1
1
1
-
-
-
1
1
1
1
	-
-
-
-
-
-
-
-
-
-
0, 6
10
-
-
	24 айда 1 рет
12 айда 1 рет
12 айда 1 рет



Д.2-кестенің жалғасы
	Электр өлшеуіш атауыз
      Резеңке диэлектр қолғап
       Диэлектр боттар
      Диэлектр галош
      Оқшаулағыш бастырмалар:
      Қатты

	1 дейін
Жт. 1 – 10 дейін Барлық кернеулер
Барлық кернеулер
1 дейін
0,5 дейін
Жт. 0,5 – 1 дейін
Жт. 1– 10 дейін 
15
20
	2
2
40
6
15
3, 5
1
2
20
	5
5
1
1
1
1
1
5
5
5
	-
-
6
7, 5
2
-
-
-
-
-
	24 айда 1 рет
6 айда 1 рет
36 айда 1 рет
12 айда 1 рет
24 айда 1 рет


	Резеңке
      Оқшаулағыш қалпақтар  
  өшірілген кәбіл тарамдарына салынатын
Оқшауланған құрал 
бір қабаттық оқшаулама
Иілгіш оқшаулағыш 
      бастырмалар
	0,5 дейін
Жт.0,5 – 1 дейін
10 дейін
1 дейін
1 дейін

	30
40
1
2
20
2
6

	1
1
1
1
1
	6
6
-
-
-

	12 айда 1 рет
12 айда 1 рет
12 айда 1 рет


Ескертпелер:
1. Барлық қорғаныс құралдарын мерзімді тексеріс мерзімдеріне қарамастан қолданбас бұрын тексеру қажет.
2. Қолданыстағы диэлектр кілемдер 6 айда 1 рет, оқшаулағыш тұғырық – 36 айда 1 рет, ағытқылардың ажыратылған шаппаларына арналған оқшаулағыш қалпақтар – 12 айда 1 рет тексеріледі.
Е-қосымшасы
(ақпараттық) 
Қауіпсіздік техникасы бойынша плакаттар және қауіпсіздік белгілегі
(электр қондырғыларда қолданылатын қорғаныс құралдарын пайдалану және сынау ережелерінен алынған үзінді. Оларға қойылатын техникалық талаптар)
Е.1-кесте
	№
р/б
	Тағайындалуы және атауы
	Орындалуы, өлшемдері, мм

	1
	2
	3

	Тыйым салушы плакаттар

	1
	Жұмыс орнына кернеу берілісіне тыйым салуға арналған: «Қоспа! Адамдар жұмыс жасап жатыр»
	Ақ аяға салынған қызыл әріптер. Ені 13 және 5 мм қызыл жиектеме. 
240х130
80х50 
Көшірмелі плакат
[image: image2.jpg]KOCIA
AOAMIAP X¥MbIC

ICTEN XATbIP





Ағытқылар мен құрама ажыратқыштардың жетектеріне ілінеді

	2
	Адамдар жұмыс істеп жатқан желіге кернеу берілісіне тыйым салу үшін: «Қоспа! Желіде жұмыс жүріп жатыр»
	Қызыл аяға салынған ақ әріптер. Ені 13 және 5 мм ақ жиектеме.
240х130
80х50
[image: image3.jpg]KOCHNA!
XEMIAE X¥MbIC
XYPIN XATbIP





Жұмыс істеп жатқан бригадалардың санына қарамастан әуе немесе кәбіл желісіндегі жұмыстарды өшірген ағытқылар мен құрама ажыратқыштардың жетектеріне ілінеді.


Е.1-кестесінің жалғасы
	3
	Сығылған ауа, газ берілісіне тыйым салуға арналған: «Ашпа! Адамдар жұмыс жасап жатыр»
	Көшірмелі плакат
Ақ аяға салынған қызыл әріптер. Ені 13 мм қызыл жиектеме. 
240х130
Көшірмелі плакат
[image: image4.jpg]ALWUNA

Ағытқылар мен құрама ажыратқыштардың жетектеріне және ысырмаларға ілінеді

	Ескертпелі белгілер мен плакаттар

	4
	Электр тогымен жарақаттану қауіптілігін ескертуге арналған: «Сақ бол! Электр кернеуі» 
	Сары ая, қара жиектеме мен нұсқар. Үшбұрыш жағы: 360 – үймерет есіктерінде
160
100 – жабдық пен ыдыс үшін
80
50
40
25
Тұрақты белгі

	5
	Электр тогымен жарақаттану қауіптілігін ескертуге арналған: «Тоқта! Кернеу»
	Ақ аяға салынған қара әріптер. Ені 21 мм қызыл жиектеме. ҚР СТ МЕСТ 12.4.026 – 2002 стандартына сәйкес қызыл нұсқар
280х210
Көшірмелі плакат

Камералардың қоршауларына, шкафтарға және жұмыс орнымен шекаралас панельдерге ілінеді.


Е.1-кестесінің жалғасы
	6
	Жоғары кернеумен сынақ өткізген кезде электр тогымен жарақаттану қауіптілігін ескерту үшін: «Сынақ жүргізіліп жатыр. Адам өміріне қауіпті»
	Ақ аяға салынған қара әріптер. Ені 21 мм қызыл жиектеме. ҚР СТ МЕСТ 12.4.026 – 2002 стандартына сәйкес қызыл нұсқар
280х210
Көшірмелі плакат
[image: image6.jpg]CbIHAK XYPTI3Inin

XKATbIP
ALOAM ©MIPIHE KAYINTI





Кәбілдік желі сынағы кезінде желінің қарама-қарсы ұшы жабық камерада, жиынтықты таратқыш құрылғының бөлігінде немесе үймереттің ішінде орналасса, есігіне немесе қоршауына ілінеді.


Е.1-кестесінің жалғасы
	7
	Құрастырылымдар бойымен көтеріліп, кернеулі ток өткізгіш бөліктерге жақындаған кездегі қауіптілікті ескертуге арналған: «Жоғары шықпа! ӨЛТІРЕДІ»

	Ақ аяға салынған қара әріптер. Ені 21 мм қызыл жиектеме. ҚР СТ МЕМСТ 12.4.026 – 2002 стандартына сәйкес қызыл нұсқар
280х210
Көшірмелі плакат

Көтерілуге рұқсат етілетін құрылыммен шекаралас жатқан құрылымдардың астыңғы жағына ілінеді


Е.1-кестесінің жалғасы
	Нұсқаушы плакаттар

	8
	Жұмыс орнын көрсету үшін: «ОСЫ ЖЕРДЕ ЖҰМЫС ІСТЕ»
	Жасыл аяға түсірілген диаметрі 168 және 68 мм ақ шеңбер. Шеңбердің ішінде қара әріп.
Ені 5 және 2 мм ақ жиектеме 250*250
100х100
Көшірмелі плакат

Электр қондырғыларда дайындалған жұмыс орындарына ілінеді

	9
	Биікте орналасқан жұмыс орнына қауіпсіз көтерілу жолын көрсетуге арналған: «ЖОҒАРЫҒА ОСЫ ЖЕРДЕН ШЫҚ»
	Жасыл аяға түсірілген диаметрі 168 және 68 мм ақ шеңбер. 
Зеленом фоне. Шеңбердің ішінде қара әріп.
Ені 5 және 2 мм ақ жиектеме 250*250
100х100
Көшірмелі плакат
[image: image9.jpg]| KOFAPBIFA |
| OCbl KEPEH |
| Wb







Е.1-кестесінің жалғасы
	
	
	Жұмыс жүргізу үшін көтерілуге рұқсат етілетін стационарлық сатылар мен құрылымдарға ілінеді

	1
	2
	3

	Сілтеуіш плакат

	10
	Электр қондырғының жерлендірілген теліміне кернеудің беріле алмайтынын көрсету үшін: «Жерлендірілген»
	Көк аяға салынған қара әріптер. Ені 13 және 5 мм ақ жиектеме.
240х130
80х50

Жаңсақтықпен қосылған кезде электр қондырғының жерлендірілген теліміне кернеу беріле алатын ағытқылардың, бөлгіштердің және кернеу ажыратқыштардың жетектеріне, сондай-ақ коммутациялық аппараттарды қашықтан басқару батырмалары мен кілттеріне ілінеді


Ескертпелер:
1. Жабдығы ірі габаритті электр қондырғыларда плакаттардың өлшемдерін Е.1-кестеде көрсетілген өлшемдерге 2:1, 4:1, 6:1 арақатынасында ұлғайтуға рұқсат етіледі.
2. Ескі Ережелер бойынша дайындалған плакаттар мен қауіпсіздік белгілері істен шыққанына қарай жаңасына (ҚР СТ МЕМСТ 12.4.026-2002 бойынша жиектемесі бар) ауыстырылуы тиіс. 
Ж-қосымшасы
(ақпараттық)
Электр қондырғыларға күтім жасаушы персоналдың электр қауіпсіздік топтары
Ж.1-кесте
	Электр қауіпсіздігі бойынша топ
	Электрқондырғыларда минималдық жұмыс өтілі, ай
	Персоналдың мінездемесі

	
	Бейэлектртехникалық персонал
	Электр техникалық персонал
	Электртехникалық персонал
	Тәжірибеленушілер
	

	
	
	
	Орта білімі жоқ
	Орта білімді, арнайы оқудан өткен
	Арнайы жоғары техникалық білімі бар
	Кәсіптік техникалық училище
	Институттар мен техникумдар
	

	
	
	
	
	
	
	
	
	
	

	1
	2
	3
	4
	5
	6
	7
	8
	9
	10

	I
	Нормаланбайды
	Арнайы электртехникалық даярлығы жоқ, бірақ электр тогының қауіптілігі және күтім жасалатын телімде, электржабдығында, қондырғыда жұмыс істеу кезіндегі қауіпсіздік шаралары жөнінде азды-көпті түсінігі бар тұлғалар. I топтағы тұлғалар электр тогымен жарақаттанғандарға алғаш жәрдем беру ережелерімен таныс болуы тиіс.

	II
	
	2
	2
	1
	1
	Нормаланбайды
	Нормаланбайды
	
	II топтағы тұлғалар үшін:
1. Электрқондырғылармен бастапқы техникалық таныстық.
2. Электр тогының және ток өткізгіш бөліктерге жақындау қауіптілігі жөнінде айқын түсінік.
3. Электр қондырғыларда жұмыс істеген кездегі негізгі сақтық шараларды білу.
4. Электр тогымен жарақаттанғандарға алғаш жәрдем берудің практикалық дағдылары міндетті түрде болу керек.


Ж.1-кестесінің жалғасы
	III
	-
алдың
ғы 
топта
	10
алдың
ғы 
топта
	4
алдың
ғы 
топта
	3
алдың
ғы 
топта
	2
алдың
ғы
топта

	1
алдың
ғы
топта
	6
алдың
ғы 
топта
	3
алдың
ғы
топта
	III топтағы тұлғалар үшін:
1. Электр қондырғылардың құрылысымен және олардың күтімімен таныс болу.
2. Электрқондырғыларда жұмыс істеген кездегі қауіптілік жөнінде толық түсінігі болу.
3. Жалпы қауіпсіздік техникасы ережелерін білу.
4. Кернеулігі 1000 В дейінгі электр қондырғыларда жұмыс жасауға рұқсат беру ережелерін білу.
5. Бұл тұлғаның міндеттеріне кіретін жұмыс түрлері бойынша қауіпсіздік техникасының арнайы ережелерін білу.
6. Электр қондырғыларда жұмыс істеушілерді қадағалай білу.
7. Электр тогымен жарақаттанған адамға алғаш жәрдем беру ережелерін білу (қолдан дем алдыру тәсілдері және т.б.) және алғаш жәрдем бере білу міндетті болып табылады.

	IV
	-
	6
алдың
ғы
топта
	12
алдың
ғы
топта

	8
алдың
ғы
топта
	3
алдың
ғы
топта

	2
алдың
ғы
топта

	-
-
	-
-
	IV санаттағы тұлғалар үшін:
1. Электр техникасы саласында кәсіптік техникалық училище көлемінде танымы болу.
2. Электрқондырғыларда жұмыс істеген кездегі қауіптілік жөнінде толық түсінігі болу.
3. Осы ережелерді атқаратын лауазымы көлемінде білу.
4. Жұмыс жүргізу үшін қондырғының қай элементтерін өшіру керектігінен хабары болатындай, бұл элементтерді нақтылы таба білетіндей, және қауіпсіздікті қамтамасыз ету бойынша қажетті шаралардың орындалуын тексере алатындай дәрежеде қондырғыны білу.
5. Жұмыстың қауіпсіз жүргізілуін ұйымдастыра білу, жұмысты қадағалау.
6. Жарақаттанған адамға алғаш жәрдем беру ережелерін білу және


Ж.1-кестесінің жалғасы
	
	
	
	
	
	
	
	
	
	іс жүзінде алғашқы жәрдем бере білу (қолдан дем алдыру және т.б.)
7. Өз телімінің сызбалары мен жабдығын білу.
8. Басқа топтағы персоналды қауіпсіздік техникасы ережелеріне және электр тогынан жарақаттанған адамдарға алғашқы жәрдем көрсетуді үйрете білу міндетті болып табылады.

	V
	-
	-
	42
	24
	12
	3
	-
	-
	V санаттағы тұлғалар үшін:
1. Өз телімінің сызбалары мен жабдығын білу.
2. Осы Ережелерді, сондай-ақ оның арнайы тарауларын мықты білу. 
3. Кез келген тармақтағы талаптың неліктен қойылатынын анық білу.
4. Кез-келген кернеулі электр қондырғыларда қауіпсіз жұмыс жүргізілуін ұйымдастыра білу және оларды қадағалай білу.
5. Электр тогымен жарақаттанған адамға алғашқы жәрдем көрсету ережелерін білу (қолдан дем алдыру тәсілдері және т.б.) және алғашқы жәрдем көрсете білу.
6. Басқа топтағы персоналды қауіпсіздік техникасы ережелеріне және электр тогынан жарақаттанған адамдарға алғашқы жәрдем көрсетуді үйрете білу міндетті болып табылады.


Ескертпелер:
1.  II - V электр қауіпсіздік тобындағы электртехникалық персоналдан куәліктерінің жарамдылық мерзімі шығып кеткен немесе білімін тексеру шараларынан өтпеген тұлғалар I топтағы тұлғалармен теңеледі.
2. 18 жасқа толмаған тәжірибеленушілерге II топтан жоғары топ беруге рұқсат етілмейді.
3. Электр қондырғыларды бақылайтын қауіпсіздік техникасы жөніндегі инженер үшін кемінде 3 жылдық жалпы өндірістік жұмыс өтілі талап етіледі (электрқондырғыларда міндетті емес).

